
Шу жиҳатдан қараганда, Президенти-
мизнинг 2024 йил 31 декабрдаги “Мамла-
катнинг ижтимоий, сиёсий ва иқтисодий 
ривожланиш соҳаларидаги стратегик таҳ-
лил ва тадқиқот қилиш фаолиятини самара-
ли ташкил этиш чора-тадбирлари тўғриси-
да”ги қарори давлат сиёсати ва ижтимоий 
барқарорликни таъминлашда ўта долзарб 
аҳамиятга эга. 

Мазкур ҳужжатнинг асосий мақсади 
стратегик йўналишларда тизимли тадқи-
қотлар ўтказишни йўлга қўйиш, амалга 
оширилаётган ислоҳотларни илмий ва ах-
борот-таҳлилий таъминлаш ҳамда ижти-
моий, сиёсий ва иқтисодий ривожланишда 

А²ОЛИ БАНДЛИГИНИ ТАЪМИНЛАШ 
ВА ИНВЕСТИЦИЯ ЖАЛБ ¯ИЛИШ 
БªЙИЧА МАНЗИЛЛИ ИШЛАНАДИ

ЗАМОНАВИЙ МУДОФАА 
ТИЗИМИ ВА МО²ИР 
²АРБИЙ КАДРЛАР 

МИЛЛИЙ АРМИЯ АСОСИ

Мудофаа вазирининг қўшинлар 
жанговар шайлиги ва қобилиятини 
ошириш, қисм ва бўлинмаларни ҳар 
томонлама тайёрлаш, уларни замо-
навий қурол-яроғ ва ҳарбий техника 
билан таъминлаш, шунингдек, Ўзбе-
кистон Мудофаа саноати агентлиги 
фаолиятини такомиллаштириш бўйи-
ча белгиланган вазифалар ижроси ва 
амалга оширилаётган чора-тадбирлар 
тўғрисидаги ҳисоботи тингланди.

Мамлакат раҳбарияти томонидан 
армиянинг жанговар салоҳиятини 
ва шахсий таркибнинг маънавий-
руҳий ҳолатини ҳар томонлама мус-
таҳкамлаш, қурол-яроғ ва ҳарбий 
техникани модернизация қилиш, 

 шунингдек, мудофаа саноати корхо-
наларини ривожлантириш борасида-
ги ишларни давом эттириш муҳим-
лиги таъкидланди.

Жанговар ва тезкор тайёргарлик 
тадбирларини жадаллаштириш, ҳар-
бий корхоналарнинг офицер кадрлари 
ва муҳандис-техник таркибини про-
фессионал ўқитиш тизимини такомил-
лаштириш зарурлиги таъкидланди.

Йиғилиш якунида давлатимиз 
раҳбари Қуролли Кучларни янада 
ривожлантириш ва мамлакатимиз 
мудофаа қобилиятини мустаҳ-
камлаш бўйича топшириқлар берди.

ЎзА

Малайзия 1992 йил 21 февралда Ўзбекис-
тон мустақиллигини биринчилардан бўлиб 
тан олган ва мамлакатимиз билан диплома-
тик муносабатлар ўрнатган давлатлардан 
бири ҳисобланади. Бу муносабатларнинг асо-

сий тамойиллари Ўзбекистон ва Малайзия 
томонидан 1993 йил 3 апрелда қабул қилин-
ган қўшма коммюникеда мустаҳкамланган.

Ташриф доирасида Куала-Лумпур шаҳ-
рида Бош вазир Анвар Иброҳим билан 
икки томонлама музокаралар, Малайзия-
нинг етакчи компаниялари раҳбарлари би-
лан учрашувлар, қўшма бизнес форуми ва 
бошқа тадбирлар кўзда тутилган.

Бўлажак олий даражадаги музокара-
лар кун тартибидан Ўзбекистон — Ма-
лайзия дўстлик муносабатларини янада 
ривожлантириш ҳамда амалий ҳамкор-
ликни, шу жумладан, савдо, инвестиция-
лар, инновациялар, технологик коопера-
ция, нефть-кимё, электроника, “яшил” 
энергетика, “ақлли” қишлоқ хўжалиги, 
туризм ва бошқа кўплаб устувор йўна-
лишларда кенгайтириш масалалари ўрин 
олган. Маданий-гуманитар алмашинувни 
фаоллаштиришга алоҳида эътибор қара-
тилади.

Етакчилар халқаро сиёсат ва минтақа-
вий ҳамкорликнинг долзарб жиҳатларини 
ҳам кўриб чиқадилар.

Саммит якунида икки давлат ўртасида-
ги кенг кўламли шерикликни янада ривож-
лантиришга қаратилган Қўшма баёнот ва 
салмоқли битимлар тўплами қабул қили-
ниши режалаштирилган.

Таъкидлаш жоизки, ташриф арафасида 
Малайзияда бир қатор муҳим тадбирлар 
ўтказилмоқда.

Хусусан, етакчи таҳлил марказлари ва 
тадқиқот тузилмаларининг учрашуви бў-
либ ўтди. Яқин кунларда Ўзбекистоннинг 
туризм салоҳияти ва маданий мероси тақ-
димотлари, икки мамлакат етакчи олий 
таълим муассасалари ректорлари форуми 
ва бошқа тадбирлар ўтказилади.

 ЎзА 

ªЗБЕКИСТОН ПРЕЗИДЕНТИ 
РАСМИЙ ТАШРИФ 

БИЛАН МАЛАЙЗИЯДА БªЛАДИ

ªЗБЕКИСТОН — МАЛАЙЗИЯ:  
ТРАНСПОРТ ИНФРАТУЗИЛМАСИНИ РИВОЖЛАНТИРАДИГАН ЯНГИ ЛОЙИ²АЛАР
Аҳоли ва иқтисодиётнинг ўсиб бораётган 

эҳтиёжидан келиб чиқиб, транспорт тармоғи 
изчил ривожлантириб борилмоқда. Давла-
тимиз раҳбарининг 2023 йил 10 октябрдаги 
қарорига мувофиқ, йўл хўжалиги соҳаси та-
комиллаштирилди, йўл қуриш, таъмирлаш ва 
улардан фойдаланиш кўлами ошди.

Мазкур қарорда замонавий автомобиль 
йўлларини ташкил этиш истиқболлари 

ҳам белгиланган. Жумладан, ўтган вақтда 
Жаҳон банки иштирокида “Тошкент — 
Андижон” муқобил йўли лойиҳалаштирил-
ди. Умумий узунлиги 314 километр бўлган 
бу тезюрар магистрал фойдаланишга топ-
ширилиши натижасида Тошкентдан Анди-
жонга етиб бориш вақти 5 соатдан 3 соат-
гача қисқаради. Шунингдек, бу ялпи ички 
маҳсулотни 2,6 фоизга ошириб, автоҳало-

катларни 40 фоизга камайтириши мумкин.
Яқинда ушбу лойиҳа бўйича халқаро тен-

дер эълон қилинди. Қисқа вақтда унга кўп-
лаб нуфузли хорижий компаниялар қизиқиш 
билдирди.

Йиғилишда мазкур лойиҳа бўйича так-
лифлар кўриб чиқилди. Транспорт вазир-
лигига юкламаси кўп бошқа йўлларда ҳам 
муқобил магистраллар қуриш, йўлларда қу-

лайлик ва хавфсизликни кучайтириш, турли 
пуллик хизматларни ташкил этиш юзасидан 
топшириқлар берилди.

Давлатимиз раҳбарига Бирлашган Араб 
Амирликларининг “AD Ports Group” компа-
нияси билан ҳамкорликда Навоий вилоятида 
“қуруқ порт” ташкил қилиш лойиҳаси тўғри-
сида ҳам ахборот берилди.

ЎзА 

Президент Шавкат Мирзиёев йирик транспорт инфратузилмаси лойиҳалари бўйича ҳисобот билан танишди.

СТРАТЕГИК  ТА²ЛИЛ  

ВА  ТАД¯И¯ОТ
Ну³таи назар

Ўзбекистон 2027 йилдан 
картошкага ички талабни 
тўлиқ қоплай олади(ми?)

КАРТОШКА  НАРХИ 
ОШИБ  КЕТДИ

Ўзбекистон Республикаси Президенти Шавкат Мирзиёев Малайзия  
Бош вазири Анвар Иброҳимнинг таклифига биноан 4-5 февраль 

кунлари расмий ташриф билан ушбу мамлакатда бўлади.

Бу борада декабрь ва январь ойларида ўтган 
йиғилишларда катта вазифалар белгиланган эди. 
Давлатимиз раҳбари “2025 йил бандликни таъ-
минлаш ва камбағалликни камайтиришда энг 
муҳим ва ҳал қилувчи йил бўлади” дея таъкид-
лади.

Хусусан, бу йил 5 миллион 200 минг аҳолини 
банд қилиб, 1,5 миллион одамни камбағалликдан 
чиқариш, 42 миллиард доллар хорижий инвести-
ция жалб этиб, экспортни 30 миллиард доллардан 
ошириш режалаштирилган.

Йиғилишда бу борада бошланган ишлар ва 
дастлабки натижалар ҳақида ахборот берилди.

Январь ойида 277 минг фуқаро ишли бўлган. 
Шундан 91 минг нафари доимий ишга жойлашган, 
153 минги тадбиркорликка жалб қилинган.

Камбағалликни қисқартириш бўйича 32 та 
йўналишда янги ёндашувлар жорий этилмоқда. 
Яқинда вазирлик ва ҳокимликлар мутахассисла-
ридан иборат гуруҳлар Хитойга бориб, тажриба 
алмашиб келди. Энди жойлардаги имкониятлар 

аҳолига тушунтирилиб, даромад топишга кўмак-
лашилади.

Иш ўринлари ва инвестиция ўзаро боғлиқ. Бу 
йил қарийб 14 миллиард долларлик 8 мингта лойи-
ҳани амалга ошириб, 272 мингта доимий иш жойи 
яратиш режалаштирилган.

Дастлабки ҳисоб-китобларга кўра, ўтган ойда 
юртимизга 3 миллиард доллар хорижий инвести-
ция кириб келган. Февраль ойида ҳам шунча ин-
вестиция олиб келиш, 623 та лойиҳани ишга туши-
риш кўзда тутилган.

Йиғилишда лойиҳалар бўйича манзилли иш-
лаб, суръатни кескин ошириш зарурлиги таъкид-
ланди.

Йил бошидан буён экспорт ҳажми 1 миллиард 
300 миллион долларга етган. Мутасаддиларга хо-
рижий ҳамкорлар билан ишлаб, тадбиркорларга 
ташқи бозорларга чиқишга кўмаклашиш, янги 
корхоналарни экспортга жалб этиш бўйича топ-
шириқлар берилди.

ЎзА

Президент Шавкат Мирзиёев 3 февраль куни 
аҳоли бандлигини таъминлаш ва инвестицияларни жалб қилиш 
бўйича амалга оширилаётган ишлар юзасидан йиғилиш ўтказди.

Ўзбекистон Республикаси Президенти, Қуролли Кучлар 
Олий Бош қўмондони Шавкат Мирзиёев раҳбарлигида 
мамлакатимиз мудофаа қобилиятини мустаҳкамлаш 

масалаларига бағишланган йиғилиш бўлиб ўтди.

Глобаллашув жараёни давлатлар ўртасидаги ўзаро узвийликни 
яқинлаштириб, ижтимоий-иқтисодий муаммоларни ҳарбий-
хавфсизлик масалалари билан уйғунлаштириб юборди. Шу 
сабабдан ички ва ташқи сиёсий масалаларни тизимли асосда 
мамлакат миллий манфаатлари негизида тадқиқ этиш, миллий 
манфаатлар артикуляцияси ҳамда агрегациясини амалга 
ошириш давр тақозосига айланди. 

илмий асосланган ташаббусларни ишлаб 
чиқишдан иборат.

Бу борада давлатимиз раҳбари “Ҳозирги 
замон ва Янги Ўзбекистон” китобида: “Бу-

гунги кунда ҳаётнинг ўзи, жаҳон миқё-

сида рақобат, қарама-қаршилик, турли 
манфаатлар тўқнашуви, геосиёсий ва 
геоиқтисодий зиддиятлар тобора куча-

йиб бораётган ҳозирги давр ташқи ва 
ташқи иқтисодий сиёсат йўналишидаги 
фаолиятимизни янгича ташкил қилиш-

ни тақозо этмоқда.
Бундай ғоят мураккаб ва таҳликали ша-

роитда бизнинг миллий манфаатларимиз-
ни таъминлашга қаратилган кучли, очиқ, 

прагматик ташқи сиёсат олиб боришимиз, 
кўзлаган мақсадларимизга эришишимиз 
учун ягона тўғри йўл экани намоён бўлмоқ-

да”, деган фикрларни илгари сурди.
Мазкур қарор қабул қилинишининг аҳа-

мияти қуйидагиларда намоён бўлади.
Биринчидан, глобаллашув жараёнида 

халқаро майдонда юзага келаётган ному-
таносибликни юмшатиш, мамлакат миллий 
манфаатларини халқаро муносабатлар ти-
зимида ҳимоя қилиш. 

Иккинчидан, эҳтимолда манфаатла-
ри Ўзбекистон манфаатларига мос кел-
майдиган кучлар билан юзага келиши 
мумкин бўлган зиддиятларни бартараф 
этиш. Бунинг иложи бўлмаганда уларни 
юмшатиш ёки қулай фурсатларга қолди-
риш, салбий ҳолатлардан узоқлашиш, 
ижобий масалалардан эса имкон қадар 
фойдаланиш.

Ўзбекистон Президенти Шавкат Мирзиёев Бош вазир 
Анвар Иброҳимнинг таклифига биноан 4-5 февраль кунлари расмий 

ташриф билан Малайзияда бўлади.

ҚАНДАЙ  РИВОЖЛАНАДИ?
“ЯШИЛ” И¯ТИСОДИЁТ

Мулоµаза

Дунё атроф-муҳит зарарланиши, ҳаво ифлосланиши, чўлланиш 
ва қурғоқчилик, сув тақчиллиги, биохилма-хилликнинг 

камайиши каби қатор экологик муаммолар таҳдиди остида 
яшамоқда. Уларнинг оқибатида юзага келадиган талафотлар 

одамлар ҳаётига хавф солмоқда. Бундан ташқари, COVID-19нинг 
бутун дунё бўйлаб тез тарқалиши одамлар турмуш тарзини издан 

чиқарди, фаровонликка путур етказди.

Сўнгги вақтларда юртдошларимиз орасида картошка мавзуси “тренд”да. 
Мамлакатимиздаги деҳқон бозорларида ушбу маҳсулот нархи кескин 

кўтарилиб, кундалик ҳаётда энг кўп истеъмол қилинадиган картошка йил 
бошидан буён 37-85 фоиз қимматлашгани ижтимоий тармоқларда ҳам 

турли муҳокамаларга сабаб бўляпти.

Ички бозорда картошка нархи кўтарилиши 
шу йил бошидан кузатилди. Расмий маълумот-
ларга кўра, 4 январдан 21 январгача Янги Қўй-
лиқ деҳқон бозорида картошканинг минимал 
улгуржи нархи 3500 сўмдан 6500 сўмгача ёки 
85 фоиз, максимал нархи эса 6200 сўмдан 8500 
сўмгача ёки 37 фоиз қимматлаган. 18 январ-
дан бошлаб Қозоғистон учинчи  мамлакатлар, 

хусусан, Ўзбекистонга картошка экспортини 6 
ойга чеклагани маълум қилинди. Бунга Қозо-
ғистоннинг ўзида экспортга талаб ўсиши орти-
дан ушбу маҳсулот нархи ошиб кетгани сабаб 
қилиб кўрсатилган.

Давоми 4-бетда Давоми 3-бетда

Давоми 5-бетда
Давоми 2-бетда

ЎЗБЕКИСТОН – МАЛАЙЗИЯ:

Ягона мақсад миллий манфаатларимизни 
таъминлашни кўзлайди

БАРЧА ЙªНАЛИШЛАРДА ²АМКОРЛИК  
МУСТА²КАМ ЙªЛГА ¯ªЙИЛАДИ

Бошланиши 1-бетда

СТРАТЕГИК ТА ЛИЛ
ВА ТАД И ОТИкки давлат ўртасида олий даражада са-

марали мулоқот йўлга қўйилган. Мамлакат-
ларимиз ўртасида сезиларли жўғрофий ма-
софа бўлишига қарамай, бу барча соҳаларда 
ҳамкорликни мустаҳкамлашга хизмат қил-
моқда.

Президент Шавкат Мирзиёев 2023 йил  
1 декабрь куни БМТнинг Дубай шаҳрида ўт-
ган Иқлим ўзгариши бўйича конференцияси 
(СОР-28) доирасида Малайзиянинг собиқ 
Подшоҳи Султон Абдуллоҳ Риоятуддин Ал-
Мустафо Биллоҳ Шоҳ билан учрашди.

Малайзия Бош вазири Анвар Иброҳимнинг 
2024 йил май ойида мамлакатимизга ташрифи 
Ўзбекистон — Малайзия ҳамкорлигига куч-
ли туртки бўлди. Ушбу ташриф чоғида Кўп 
қиррали ҳамкорликни чуқурлаштириш тўғри-
сидаги қўшма баёнот имзоланди. Унда томон-
ларнинг сиёсий мулоқотни, парламентлараро 
алоқаларни, савдо ва сармоявий, маданий-гу-
манитар ҳамкорликни янада мустаҳкамлаш 
тарафдори экани тасдиқланди. Шунингдек, 
икки томонлама муносабатларни яқин кела-
жакда кенг қамровли шериклик даражасига 
олиб чиқишдан томонлар ҳам манфаатдор 
экани таъкидланди. Бундан ташқари, Самар-
қандда бўлиб ўтган Ўзбекистон — Малайзия 
бизнес форуми якунларига кўра, умумий қий-
мати 3 миллиард доллардан ортиқ бўлган 19 та 
инвестиция шартномасидан иборат мустаҳкам 
ҳужжатлар тўплами имзоланди.

Ўзбекистон ва Малайзия халқлари ўртаси-
даги мустаҳкам дўстлик ришталари умумий 
дин, урф-одат ва маданий қадриятлар ўхшаш-
лигига асосланади. Амалга оширилаётган 
ривожланиш ва модернизацияга қаратилган 
“Ўзбекистон — 2030” ва “Малайзия Мадани” 
стратегик дастурларининг мақсад ва вазифа-
лари ўхшаш.  

Ҳар икки давлат барқарор иқтисодий 
ўсиш, илғор технологияларни жорий этиш, 
ҳаёт сифатини ошириш ва инсон капиталини 
ривожлантиришга интилмоқда. Устуворлик-
лар уйғунлиги бизга тажриба алмашиш, му-
ваффақиятли амалиётларни мослаштириш ва 
турли соҳаларда ўзаро манфаатли ҳамкорлик-
ни чуқурлаштириш имконини беряпти.

Хусусан, парламентлараро мулоқот фаол 
ривожланмоқда. 2020 йилда икки мамлакат 
парламентларида дўстлик гуруҳлари ташкил 
этилган. Малайзия парламенти Вакиллар па-
латаси спикери Жоҳари бин Абдул Ўзбекистон 
Конституциясига ўзгартишлар киритиш бўйича 
2023 йил апрель ойида ўтказилган референдум-
да халқаро кузатувчи сифатида иштирок этди. 
2024 йил июль ойида Ўзбекистон Олий Маж-
лиси Қонунчилик палатаси спикери Нуриддин 
Исмоилов Малайзияга ташриф буюрди. 

Икки давлат ташқи сиёсат идоралари ўр-
тасида мунтазам равишда сиёсий маслаҳатла-
шувлар ўтказилиб, икки томонлама кун тар-
тибидаги долзарб масалалар фаол муҳокама 
қилиняпти. 2024 йилнинг февраль ва июль 
ойларида Ўзбекистон ташқи ишлар вазири Бах-
тиёр Саидов бошчилигидаги делегациянинг 
Малайзияга ташрифлари жуда самарали кечди.

Ўзбекистон ва Малайзия БМТ, Ислом ҳам-
корлик ташкилоти, Қўшилмаслик ҳаракати 
каби минтақавий ва халқаро ташкилотлар дои-
расида ҳам яқин ҳамкорлик қилиб, глобал ва 
минтақавий хусусиятдаги энг долзарб муам-
моларга оид ташаббусларни илгари суриш 
ҳамда позициялар ўхшашлигини намойиш 
этишда бир-бирини фаол қўллаб-қувватла-
моқда.

Малайзия БМТ Бош Ассамблеяси томони-
дан Ўзбекистон ташаббуси билан қабул қи-
линган “2018-2024 йилларда Марказий Осиё-
да барқарор ривожланиш кун тартиби” (2018 
йил), “Оролбўйи минтақасини  экологик инно-

— Мен учун томорқамдаги ҳар бир қарич 
ер ҳисоб-китобли. 8 сотихли иссиқхонамни 
муқобил ёқилғи — кўмир ва брикетда ишлай-
диган инновацион қурилма билан иситмоқ-
чиман. Битта ақлли иситиш қозонхонаси 100 
квадрат метр жойни иситиш қувватига эга. 
Унинг ўзига хос жиҳати, иссиқхонадаги ҳаво 
ҳароратини қурилма бевосита назорат қилиб 
боради. Бу ортиқча харажат ва оворагарчи-
ликларга барҳам беради, — дейди Қораўзак 
тумани “Маданият” овул фуқаролар йиғини-
да яшовчи Генжемурат. — Қишлоғимизнинг 

вациялар ва технологиялар ҳудуди деб эълон 
қилиш тўғрисидаги”ги (2021 йил), “Марказий 
ва Жанубий Осиё ўртасидаги ўзаро алоқа-
ларни мустаҳкамлаш” (2022 йил), “Барқарор 
ривожланиш мақсадларига эришишни жадал-
лаштиришда парламентлар ролини кучайти-
риш тўғрисида”ги (2022 йил), “Марказий Осиё 
экологик муаммолар қаршисида: барқарор 
ривожланиш ва фаровонлик йўлида минтақа-
вий бирдамликни мустаҳкамлаш” (2023 йил), 
“2027 йилни Халқаро барқарор ва яшовчан 
туризм йили деб эълон қилиш тўғрисида”ги 
(2024 йил) резолюцияларни қўллаб-қувватла-
ди ҳамда ҳаммуаллифи бўлди.

Икки давлат ўртасидаги савдо-иқтисодий 
муносабатларга энг кўп қулайлик яратиш 
тартиби жорий этилган бўлиб, ҳукуматлараро 
қўшма комиссия бу йўналишдаги ҳамкорлик-
ни кенгайтириш ва мустаҳкамлашга яқиндан 
кўмаклашмоқда. 2024 йил 29 май куни Куала-
Лумпурда ҳукуматлараро комиссиянинг би-
ринчи йиғилиши бўлиб ўтди ва унинг якуни 
бўйича қўшма баёнот имзоланди.

2019 йилда Малайзиянинг Тошкентдаги 
элчихонасида ташқи савдони ривожлантириш 
бўйича Малайзия корпорацияси (MATRADE) 
ваколатхонаси очилиши ўзаро савдо ҳажми 
ошишига ижобий таъсир кўрсатди.

2024 йилнинг 18-20 декабрь кунлари Пе-
талинг Жая шаҳридаги “Paradigm Mall” савдо 
мажмуасида Малайзиянинг “KNKV Group” 
компанияси билан биргаликда Ўзбекистонда 
ишлаб чиқарилган қишлоқ хўжалиги, озиқ-
овқат маҳсулотлари, ёнғоқ ва қуритилган 
меваларнинг биринчи кўргазма-ярмаркаси 
ўтказилди. Ушбу тадбир Ўзбекистон маҳсу-
лотлари Малайзия бозорида рақобатбардош 
эканини кўрсатди ва савдо-иқтисодий ҳам-
корликни ривожлантиришнинг янги тенден-
цияларини белгилаб олиш учун муҳим плат-
формага айланди.

Икки давлат ўрасидаги ўзаро товар айир-
бошлаш ҳажми 2024 йилда 102 миллион 
АҚШ долларидан ошди. Бироқ Ўзбекистон 
ҳам, Малайзия ҳам бу кўрсаткични ошириш 
учун юқори салоҳият мавжудлигини таъкид-
ламоқда. Шу нуқтаи назардан, янги транс-
порт йўналишларини излаш алоҳида аҳа-
миятга эга ва бу ҳозирги ҳамкорликнинг яна 
бир долзарб йўналиши бўлиб, у жадал ри-
вожланмоқда. Бугунги кунда  Ўзбекистонда 

Малайзия капитали иштирокидаги 40 та 
корхона фаолият кўрсатяпти. Ўзбекистон 
тадбиркорлари Малайзия бозорини эндиги-
на ўзлаштира бошлади ва бу мамлакатнинг 
иқтисодий ривожланишига ҳисса қўшмоқда.

Ўз навбатида, кейинги йилларда Малайзия 
инвестицияси иштирокида умумий қиймати 

12 миллион долларлик олтита лойиҳа амалга 
оширилди. Хусусан, Гулистон шаҳрида Ма-
лайзия технология университети иштирокида 
қиймати 9,3 миллион долларлик инфратузил-
ма лойиҳалари ишга туширилди. Шунингдек, 
“Инновацион IT таълим муассасасини яра-
тиш лойиҳаси” рўёбга чиқарилмоқда. 

Туризм, соғлиқни сақлаш, спорт соҳала-
ридаги икки томонлама шериклик кучайиб, 
маданий алоқалар мустаҳкамланиб, таълим 
ва академик алмашинувлар кенгаймоқда. 
Қўшма конференциялар, симпозиумлар, кўр-
газмалар, сайёҳлик ярмаркалари, маданият ва 
кино кунлари, концерт ва фестиваллар мун-
тазам ўтказиб келинаётир.

Ўзбекистон ва Малайзия “ҳалол” стандарт-
лари ва ислом банки каби соҳаларда ҳам ўза-
ро алоқаларни фаоллаштирмоқда. Малайзия 
“ҳалол” маҳсулотларнинг энг йирик экспорт-
чиларидан бири экани, шунингдек, ислом мо-
лиясининг халқаро маркази сифатида эътироф 
этилишини инобатга оладиган бўлсак, бу жаб-
ҳадаги ҳамкорликни ривожлантириш, албатта, 
катта истиқболга эга. Хусусан, Ўзбекистон-
нинг “ҳалол” маҳсулотлар етказиб беришнинг 
глобал занжирларига интеграциялашуви ва 
мамлакатимизда ислом банки ишини ривож-
лантириш ушбу соҳаларда кадрлар салоҳияти-
ни оширишга хизмат қилиши мумкин.

Ўзбекистон — Малайзия маданий-гума-
нитар алоқалари икки халқнинг анъаналари, 
урф-одатлари ва маънавий қадриятларини 
бирлаштирган ўзига хос кўприкдир. Ўзаро 
ҳурмат ва маданий-маънавий меросни асраб-
авайлаш истагига асосланган бундай яқин 
шериклик мамлакатлар ўртасидаги дўстона 
муносабатларни мустаҳкамлашнинг муҳим 
элементига айланиб бормоқда. Муштарак 

тарихий ва маданий ўхшашликлар таълим, 
санъат, илм-фан, туризм каби соҳаларда таж-
риба алмашиш, қўшма лойиҳаларни амалга 
ошириш ва ўзаро ҳамжиҳатликни ривожлан-
тириш учун мустаҳкам замин яратяпти.

Хусусан, таълим ва тиббиёт муассасала-
ри, ислом цивилизациясининг бой меросини 
ўрганиш марказлари ўртасидаги самарали 
ҳамкорлик муттасил кенгайиб, икки мамла-
кат аҳолиси учун янги имкониятлар очмоқда.

 Жумладан, Малайзия ҳукуматининг Тех-
ник ҳамкорлик дастури (МТCР) доирасида 
1994-2024 йилларда Ўзбекистон вазирлик ва 
идораларининг 900 нафар мутахассиси Ма-
лайзияда турли қисқа муддатли курс ва семи-
нарларда қатнашди.

Бугунги кунда Малайзия олий ўқув юрт-
ларида ўзбекистонлик 500 га яқин талаба таҳ-
сил олади. 2021-2023 йилларда икки давлат 
таълим муассасалари ўртасида 25 та ҳамкор-
лик шартномаси имзоланган.

2024 йил май ойида Малайзиянинг  
“Q Study World” ташкилоти Ўзбекистон ёш-
лари умумжаҳон ассоциацияси билан бирга-
ликда Тошкент шаҳрида ўз ўқув марказини 
очди. Унинг фаолияти хорижий мамлакат-
лардаги олий ўқув юртларида ўқиш истагида 
бўлган ёшларга ёрдам беришга қаратилган.

Малайзия томони Ўзбекистон заминидан 
етишиб чиққан буюк олимлар ва мутафак-
кирларнинг ислом цивилизацияси ривожига 
қўшган ҳиссасини юксак баҳолаган ҳолда 
мамлакатимизнинг бой маънавий меросини 
ўрганиш, оммалаштириш ва асраб-авайлаш-
да фаол иштирок этмоқда.

2024 йил 30 май куни Тошкент шаҳрида 
Ўзбекистондаги ислом цивилизацияси мар-
кази ва Малайзия Ислом цивилизацияси инс-
титути ҳамкорлигида ташкил этилган “Ислом 
цивилизацияси мутафаккирлари” тўртинчи 
халқаро илмий-амалий конференцияси ана 
шундай ўзаро ҳамкорликка мисол бўла олади. 
2024 йил 22 октябрь куни Куала-Лумпурда 
халқаро конференция доирасида Имом Бухо-
рий илмий меросини ўрганишда замонавий 
ёндашувларнинг ўрни муҳокама қилинди.

Ислом цивилизацияси маркази дирек-
тори Фирдавс Абдухолиқов бошчилигида-
ги  делегациянинг жорий йил январь ойида 
Малайзияга сафари жуда самарали бўлди. 

 Малайзия Ислом тафаккури ва цивилизацияси 
институти мамлакатимиз маданий меросига 
оид тарихий қўлёзмалар — Абу Райҳон Беру-
нийнинг “Ат-Тафҳим” ва Абулқосим Фирдав-
сийнинг “Шоҳнома” асарларининг факсимиле 
нусхаларини Ўзбекистон томонига топширди. 
2022 йилда “Ўзбекистон маданий мероси жа-
ҳон тўпламларида” туркуми доирасида Ма-
лайзия Ислом санъати музейи коллекциясига 
бағишланган махсус китоб-альбом нашр этил-
ганини алоҳида таъкидлаш керак.

Малайзия вакиллари ҳам Ўзбекистонда 
ўтказилаётган халқаро маданий, мусиқий, 
спорт ва маърифий тадбирларнинг мунтазам 
иштирокчилари ҳисобланади. Ўз навбатида, 
ўзбекистонлик санъаткорлар Малайзияда 
гастроль сафарларда бўлиб, ўзбек миллий 
мусиқа ва рақс санъатининг бой меросини 
кенг намойиш этиб келаётир.

Малайзияда миллий ўзбек меъморлик ус-
луби ва анъаналарига  алоҳида ҳурмат билан 
ёндашилади. Ўзбекистон ҳунармандлари 
Малайзиядаги кўплаб йирик иншоотлар ва 
маъмурий биноларни ноёб меъморлик тех-
никасидан фойдаланган ҳолда таъмирлади. 
Дунёга машҳур Петронас эгизак минора-
лари, филармония концерт зали, Бош вазир 
қароргоҳи ёнида жойлашган мамлакатдаги 
энг катта Путра масжиди, Куала-Лумпур-
даги Ан-Нур ва Кампунг Кланг масжиди, 
Ислом санъати музейи ва Кедахдаги Ал-
Бухорий халқаро университети, Жоҳор ва 
Сабоҳ штатлари ҳукуматлари бинолари ва 
уларнинг гумбазлари миллий ўзбек нақшла-
ри билан безатилган.

Малайзия киноижодкорларининг мамла-
катимизга қизиқиши ҳам ортиб бормоқда. 
2020 йилда Малайзиядан келган суратга олиш 
гуруҳи Самарқанд, Бухоро ва Хиванинг диқ-
қатга сазовор жойлари ҳақида 10 қисмдан 
иборат ҳужжатли фильм тасвирга олди. Улар 
Малайзиянинг етакчи “ТВ1” ва “ТВ2” телека-
наллари орқали намойиш этилди. 2024 йилда 
Малайзиянинг “РТМ” телеканали Бухоронинг 
зиёрат туризми салоҳиятига бағишланган 
махсус фильмни намойиш этди. Шунингдек, 
Ўзбекистон маданий мероси ва сайёҳлик са-
лоҳияти ҳақида 10 қисмли ҳужжатли фильмни 
суратга олиш бўйича келишувга эришилган.

Ўзбекистон, ўз навбатида, Малайзия хал-
қи учун ўз эшикларини кенг очди. Жумладан, 
2018 йил февраль ойидан буён ушбу мамла-
кат фуқароларининг республикамизга ки-
риши учун 30 кунлик визасиз режим жорий 
қилинган. Ўрнатилган мунтазам ҳаво қатнов-
лари ўзаро сайёҳлик оқими ошишига хизмат 
қилмоқда. 2024 йилда Ўзбекистонга келган 
малайзиялик сайёҳлар сони салкам 10 минг  
кишини ташкил этди.

2019 йилнинг февраль ойида Бухорода 
бўлиб ўтган зиёрат туризми бўйича биринчи 
халқаро форум давомида Малайзиянинг Пер-
лис штати муфтийси Моҳд Асри бин Зайнул 
Обидин Ўзбекистоннинг зиёрат туризми бў-
йича фахрий элчиси этиб тайинланди. Ўша 
йилнинг апрель ойида Ўзбекистонда туғил-
ган малайзиялик актёр Далер Ҳамроқулов 
ҳам Ўзбекистон туризм брендининг Малай-
зиядаги элчиси бўлди.

Ўзбекистон туроператорлари Малайзия-
даги йирик “MATTA Fair” сайёҳлик кўргазма-
си ва бошқа нуфузли ярмаркалар, Малайзия 
меҳмондўстлик саноати вакиллари эса анъа-
навий Тошкент халқаро сайёҳлик ярмаркаси-
нинг доимий иштирокчиси ҳисобланади.

Мухтасар айтганда, Ўзбекистон — Ма-
лайзия муносабатлари ривожи уфқлари йил 
сайин кенгайиб бормоқда. Ўзбекистон Прези-
денти Шавкат Мирзиёевнинг Малайзияга бў-
лажак ташрифи, шубҳасиз, икки томонлама 
муносабатларни мустаҳкамлашдаги навбат-
даги босқичнинг бошланиши бўлиб, томон-
ларнинг узоқ муддатли ишончли шериклик 
муносабатларини шакллантириш истагини 
тасдиқлайди. Бу нафақат амалга оширилган 
ишларни сарҳисоб қилиш, балки самарали 
ҳамкорликнинг янги йўналишларини аниқ-
лаш имконини ҳам беради. Шунингдек, таш-
риф давомида имзоланадиган ҳужжатлар ва 
эришиладиган келишувлар минтақавий бар-
қарорликни мустаҳкамлаш, Ўзбекистон ва 
Малайзия ўртасидаги бизнес ва гуманитар 
алмашинув учун янги имкониятлар яратади-
ган стратегик лойиҳаларни амалга оширишга 
асос бўлиши кутилмоқда.

“Дунё” АА

ЎЗБЕКИСТОН – МАЛАЙЗИЯ:  БАРЧА ЙªНАЛИШЛАРДА 
²АМКОРЛИК МУСТА²КАМ ЙªЛГА ¯ªЙИЛАДИ

ГЕНЖЕМУРАТНИНГ  БЕШИНЧИ  ²ОСИЛИ
Томор³ачилик

Қаҳратон қиш қиличини яланғочлаб турган бир пайтда 
қораўзаклик Генжемурат плёнка остига экилган кўкатларини 
бозорга чиқармоқда. 2019 йилдан томорқачиликни бошлаган 
Генжемурат Турдимуратов кўп қийинчиликларга дуч келди. 
Не-не машаққатлар билан қурган иссиқхонасини кучли шамол 
учириб кетди. Энди етилай деган ҳосилини совуққа олдириб 
қўйди. Қолаверса, қўшнилари “Бизнинг ҳудудда қиш совуқ, 
бундай шароитда иссиқхона қилиб бўлмайди” деб уни шаштидан 
қайтармоқчи бўлди. Аммо томорқачиликнинг ҳадисини аста-
секин ўрганган йигит қиш фаслида ҳам бекор ўтирмай, даромад 
топса бўлишини амалда исботлашга ҳаракат қилди. 

драйвери чорвачилик ва деҳқончилик. Бу-
гунги кунда ҳудудимизда 7-8 та хонадонда 
иссиқхона бор. “Қўшни қўшнидан таълим 
олади” деганларидек, олдин менга кулиб юр-
ганлар бугун томорқа сирларини ўрганиш 
учун маслаҳат олгани келмоқда.  

Ўтган ҳафтада Президентимиз томорқада 
ва ижарага берилган экин ерларида даромад-
ли маҳсулотлар етиштиришнинг янги тизими 
бўйича йиғилиш ўтказди. Йиғилишда дав-
латимиз раҳбари ҳудудлардаги тажрибали 
деҳқонлар ва ер эгалари билан суҳбатлашди. 

Томорқадаги иссиқхонадан йилига 4 марта 
ҳосил етиштириб, юқори даромад олиб ке-
лаётган қорақалпоғистонлик Генжемурат 
Турдимуратовни “Дўстлик” ордени билан 
тақдирлади.

Қаҳрамонимиз Генжемурат Турдимуратов 
оқманғитлик Гулнора билан турмуш қур-
гач, бир неча йил давомида чет давлатларда 
ишлаб, ҳунар ўрганишига тўғри келган. У 
хорижда ўрганган тажрибаларини ҳаётга тат-
биқ этиб, 2019 йилдан буён томорқасида ис-
сиқхона қуриб, унда сабзавот етиштирмоқда.

— Деҳқончиликка аввалдан қизиқаман. 
Яхши даромад кўриш ва иссиқхонани кен-
гайтириш мақсадида 2021 йилда томорқамда 
иссиқхона қуриш бўйича таклифимни ҳуду-
димиздаги ҳоким ёрдамчиси Зийўар Жақ-
симовага билдирдим. У ташаббусимни қўл-
лаб-қувватлаб, иш бошлашим учун банкнинг 
туман филиалидан 15 миллион сўм имтиёзли 
кредит олишимга кўмаклашди. Бунинг нати-
жасида томорқамга 1,5 сотихли иссиқхона 
қурдим. Натижа ёмон бўлмади. Келаси 2022 
йилда банк кредитидан тўлиқ қутилдим ва 
яна шу банкдан иссиқхона ва керакли асбоб-
ускуналарни харид қилиш учун 33 миллион 

сўм имтиёзли кредит олдим, — дейди Генже-
мурат. — Ҳар йили иссиқхоналарда помидор 
ва бодринг ниҳоллари етиштириб, бозорга 

чиқараман. Қолган еримда ҳам бошқа саб-
завот-полиз экинлари экиб, ўрта ҳисобда 
йилига 100 миллион сўмдан зиёд даромад 

кўряпман. Президентимиз видеоселекторда 
мени “Дўстлик” ордени билан тақдирлади. Бу 
камтарона хизматларимга кўрсатилган юксак 
эътироф деб биламан.

Мақоламиз қаҳрамонининг 24 сотих то-
морқасида 28 туп олма, 8 туп олхўри, 8 туп 
ўрик ва 50 туп узумдан мўл ҳосил етишти-
рилмоқда. У ўз уйида “Ёш иссиқхоначилар 
мактаби”ни очиб, унда соҳага қизиқиши 
бор ҳамқишлоқларига тажрибаларини ўр-
гатмоқда.

— Аввалига бир оз қийналдим. Хорижда 
ишлагандан кўра, уйимда, болаларимнинг 
ёнида бўлишни, уларга зарур тарбия бериш-
ни истадим. “Кўз қўрқоқ, қўл ботир” деган-
ларидек, иссиқхонадан 4-5 марта ҳосил олиш 
ҳадисини ўргандим. Бунда менга устозлик 
қилган Азиз Нурбековдан миннатдорман, — 
дейди Генжемурат. — Иссиқхонага, энг асо-
сийси, ёруғлик, иссиқлик, ҳарорат, сув, ўғит, 
меҳнат ва, албатта, меҳр бериш керак. 

Томорқадан самарали фойдаланиш, ил-
ғор иш тажрибалари ва ташаббусларни қўл-
лаб-қувватлаш тобора оммавийлашмоқда. 
Генжемурат сингари минглаб томорқачилар 
бир қарич ердан ҳам мўл даромадга эга бўл-
моқда. Энг асосийси, бу йўлдаги ислоҳотлар 
аҳоли бандлигини таъминлаш билан бирга, 
эл дастурхони тўкинлигига ҳам замин ҳо-
зирламоқда.

Минажатдин ҚУТЛИМУРАТОВ,
“Янги Ўзбекистон” мухбири

Ўзбекистон ва Малайзия халқлари ўртасидаги 
мустаҳкам дўстлик ришталари умумий дин, урф-одат 
ва маданий қадриятлар ўхшашлигига асосланади. 
Амалга оширилаётган ривожланиш ва модернизацияга 
қаратилган “Ўзбекистон — 2030” ва “Малайзия Мадани” 
стратегик дастурларининг мақсад ва вазифалари ўхшаш.  

2024 йил май ойида Малайзиянинг “Q Study World” 
ташкилоти Ўзбекистон ёшлари умумжаҳон ассоциацияси 
билан биргаликда Тошкент шаҳрида ўз ўқув марказини 
очди. Унинг фаолияти хорижий мамлакатлардаги 
олий ўқув юртларида ўқиш истагида бўлган ёшларга 
ёрдам беришга қаратилган.

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!



 2
02

5 
йи

л 
4 

ф
ев

ра
ль

, 2
4-

со
н

ДАВР НАФАСИ 3

Шарµ

Ҳа, бугунги кунга келиб, замонавий ахбо-
рот технологиялари, сунъий интеллект қай-
сидир маънода келажакни белгилаб берувчи 
муҳим омилга айланмоқда. Шундай вазиятда 
юртимизда ушбу йўналишни замон талабла-
ри даражасида ривожлантиришга алоҳида 
эътибор қаратилаётгани қувонарли.

Давлатимиз раҳбари ўтган ой БААга таш-
рифи доирасида Амирлик сунъий интеллект 
вазири, “Presight”, “AIQ” ва “Khazna” каби 
етакчи компаниялар раҳбарлари, Муҳаммад 
бин Зоид номидаги Сунъий интеллект уни-
верситети президенти билан учрашиб, ге-
нератив сунъий интеллектни ишлаб чиқиш, 
жумладан, энергетика соҳасида “катта тил 
моделлари”ни қўллаш, Тошкентда йирик 

Учинчидан, “халқни рози қилиш” та-
мойилини илгари суриш мақсадида давлат 
органлари фаолиятини мувофиқлаштириш 
орқали ижтимоий муаммоларни ўз вақтида 
аниқлаш ҳамда уларни бартараф этишга қа-
ратилган тегишли чора-тадбирларни ишлаб 
чиқиш. 

Тўртинчидан, “хавфсизлик ҳадсиз-ҳу-
дудсиз ва бўлинмасдир” тамойилидан келиб 
чиққан ҳолда ички ва ташқи хавф-хатар ва 
таҳдидлар динамикасини аввалдан аниқлаш, 
геосиёсий йўналишда, аввало, Марказий 
Осиё вектори, қолаверса, Шимол — Жануб 
ҳамда Ғарб — Шарқ йўналишларидаги фаол-
ликни амалга ошириш. 

Абу Райҳон Беруний “Инсон зоти барча 
ҳайвонлардан устун яратилган, зеро, унга 
юксак шараф — ақл, куч берилган”, деган 
эди. У фикрини давом эттириб, “Инсон ўз 
эҳтиёжлари кўплиги ва ҳимоя воситаларидан 
чеклангани ҳамда душманлар кўплиги оқиба-
тида ўз яқинлари билан ўзаро қўллаб-қувват-
лаш ва муайян вазифаларни бажариш орқали 
мавжудлигини таъминлаш мақсадида жамоа-
ларга бирлашишга зарурат сезди”, дейди. 

Миллий стратегия мамлакат тасарруфи-
даги барча — сиёсий, иқтисодий, ҳуқуқий, 
ҳарбий, ташкилий ва захиравий воситалар 
орқали стратегик йўналишларда тадқиқотлар 
ўтказиш ва мамлакат ривожини янада ислоҳ 
қилиш борасида босқичма-босқич, тизимли 
асосда фаолият юритишни тақозо этади. 

Ҳар бир давлат стратегик мақсадларга 
эришиш умумий тизимини жорий этар экан, 
унинг барча компонентлари доимий ҳамкор-
лиги, давлат ҳокимияти ва бошқарувнинг тў-
лиқ, ишончли ва ўз вақтида берилувчи ахбо-
рот билан таъминлангани, касбий маҳоратга 
эга ходимларнинг мазкур соҳага жалб этил-
ганига эътибор қаратади.

Шу нуқтаи назардан, сиёсий қарорлар қа-
бул қилиш жараёнида маълумотларни умум-
лаштириш, тадқиқ ва таҳлил этиш муҳим 
аҳамият касб этади. Зеро, катта миқдордаги 
маълумотлар, жумладан, очиқ манбалардан 
олинганлари ҳам бир неча мезондан қараб 
чиқилиши, таҳлил этилиши керак. 

Аждодларимиз — Берунийнинг “Қадимги 
халқлардан қолган ёдгорликлар”, “Минеро-
логия”, “Ҳиндистон”, Форобийнинг “Фозил 
одамлар шаҳри”, Абу Али ибн Синонинг 
“Саломон ва Ибсол”, Юсуф Хос Ҳожибнинг 

АХБОРОТ ВА КИБЕРХАВФСИЗЛИК 
СОҲАСИДА ЮҚОРИ МАЛАКАЛИ 
МУТАХАССИСЛАР ТАЙЁРЛАЙДИ

“Қутадғу билиг”, Низомулмулкнинг “Сиёсат-
нома”, Хожа Самандар Термизийнинг “Дас-
тур ул-мулук” каби асарларида ҳам давлатни 
самарали бошқариш, халқ фаровонлигини 
таъминлаш масалалари ўз аксини топган.

Хусусан, Самандар Термизийнинг “Чет 
мамлакатлар билан бўладиган муносабат-
ларда у ердаги дўстларнинг хайрихоҳлиги ва 
ғанимларнинг макр-ҳийласидан доимо огоҳ 
ва ҳушёр бўлиб туриши даркор”, деган фикр-
лари бугунги кунда ҳам ўз долзарблигини 
йўқотмаган.

Бугун Ўзбекистонда сиёсий жабҳада кат-
та ўзгаришлар содир бўлмоқда. Жамият та-
раққий этиши билан унинг тузилмаси доимо 
такомиллашиб боради. Маълумот олиш тизи-
ми, унинг таҳлил этилиши ҳамда сақланиши 
ҳамиша замонавийлашади ва ўзгаради, бош-
қарув тизими эса кўп тармоққа эга бўлиб, их-
тисослашади. Мавжуд салоҳиятдан самарали 
фойдаланиш, энг мақбул давлат стратегик 
режасини ишлаб чиқиш, шу билан бирга, 
таҳлил этиш ва бошқариш тизимининг муво-
фиқ усулларини жорий қилишни давр тақозо 
этмоқда.

Президентимиз давлат бошқаруви ма-
саласида қуйидаги фикрларни илгари су-
ради: “Ушбу мақсадга етиш борасидаги 
серқирра фаолиятнинг тизимли ва сама-

рали ташкил этилиши, ишларимизнинг 
самарадорлигига эришиш ислоҳотлари-

мизнинг мазмун-моҳияти ва устувор йўна-

лишларини белгилайди”. 
Шу сабабдан хавфсизлик бўйича юзага ке-

ладиган таҳдидларни “ўзиники” ва “ўзгалар-
ники” сифатида тоифаларга ажратиш яхши 
оқибатларга олиб келмайди. Бу борада “яхлит 
хавфсизлик” тамойилига амалда риоя қилиш 
ҳозирги давр талабидир.

Шу ўринда таъкидлаш лозимки, бугунги 
сиёсий ислоҳотларимиз халқаро муносабатлар 
тизимида геосиёсий жараёнларнинг шиддат 
билан кечиши, қудратли давлатлар геосиёсий 
фаол ҳудудларда ахборот-мафкуравий хуруж-
ларни уюштириш орқали ижтимоий жунбиш-
лар — “рангли инқилоблар”ни келтириб чиқа-
ришга интилаётган бир даврда кечмоқда. 

Бу борада Президентимиз “Ҳозирги за-
мон ва Янги Ўзбекистон” асарида: “Ҳозирги 
вақтда жаҳонда ахборотлашув жараён-

ларининг таҳдидли жиҳатлари ҳам бор-

лиги ва айни пайтда улар тобора куча-

йиб бораётганидан кўз юмиб бўлмайди. 

 Дунёнинг айрим минтақа ва ҳудудларида 
оммавий ахборот воситалари муайян сиё-

сий кучларнинг таъсирида информацион 
урушларни авж олдиришга, жамоатчилик 
фикрини чалғитишга хизмат қилаётгани 
ҳам аччиқ ҳақиқатдир”, деб ёзади.

Сиёсат — кураш, манфаатлар кураши. Қа-
димги даврда давлатлараро низолар жангга 
олиб келган ва улар ўртасидаги муаммолар 
ечими жанг натижаси билан бевосита боғлиқ 
бўлган. Бироқ даврлар ўтиб, “ҳарбий ечим” 
С.Хантингтоннинг “маданий рақобат”ига 
айланган бўлса, бугунги кунда бу муаммо 
Ф.Фукуяманинг “ғоявий-мафкуравий қо-
биқ”қа ўралган “ахборот уруши” доирасида 
олиб борилмоқда. 

Милоддан аввалги II асрда хитойлик сар-
карда Сунь Цзи томонидан айтилган: “Юз 
маротаба жанг қилиб, юз маротаба ғалаба 
қозониш ғалабанинг аълоси эмас, ғалабанинг 
аълоси жангга кирмасдан туриб, душманни 
маҳв этишдир” ғояси даврнинг долзарб маса-
ласига айланиб бормоқда. 

Шуларни инобатга олган ҳолда, биз эри-
шилган ютуқлар билан кифояланиб қолмас-
лигимиз, хотиржамликка берилмаслигимиз 
лозим. Бу йўлда кўзлаган марраларимизга 

эришиш ва янги жамиятнинг мустаҳкам пой-
деворини яратиш, Ўзбекистон донғини олам-
га ёйиш билан боғлиқ долзарб вазифалари-
миз борлигини яхши англаймиз. 

Бугунги кунда ўз геосиёсий ва геоиқ-
тисодий манфаатларига эришиш, халқаро 
майдонда етакчилик учун рақобат қилаётган 
кучлар тарафидан юртимизга нисбатан “ах-
борот ҳужуми” уюштирилаётганини кузатиш 
мумкин.

“Ахборот уруши” ҳарбий хатти-ҳаракат-
ларга нисбатан жуда арзон, бироқ у ядро 
қуролидан ҳам қудратлироқ кучга эга. Яъни 
ахборотга эга шахс ҳар қандай жараённи на-
зорат қилиш ва ундан ўз мақсад, манфаати 
йўлида самарали фойдаланиш имкониятини 
қўлга киритади. Бу курашнинг объекти ҳам, 
субъекти ҳам инсон саналади. 

Давлатимиз раҳбари томонидан илгари 
сурилган Учинчи Ренессанс даври нафақат 
ёшларда, балки ҳар бир шахс, ҳар бир фу-
қарода масъулият ҳиссини юзага келтирмай 
қолмайди. Бу эса, ўз навбатида, маънавий-
маърифий тарғибот тизимини такомиллаш-
тиришни, давлат органлари фаолиятини 
мувофиқлаштириш масалаларига жиддий 
эътибор қаратишни тақозо этади. 

Ахборот уруши глобаллашув жараёни-
нинг маҳсули бўлиб, ҳозирги шароитда у 
мафкуравий таъсир ўтказишнинг ниҳоятда 
ўткир қуролига айланиб, турфа сиёсий куч-
лар ва марказлар манфаатларига хизмат қи-
лаётганини айтиш ўринли. 

Албатта, бугунги кун учун бу ҳолат янги 
эмас. Инсоният тарихида чуқур из қолдирган 
қудратли шахслар ҳарбий аслаҳалардан минг 
чандон устун турган “ахборот қуроли”дан са-
марали фойдаланиб келган. 

Мазкур йўналишдаги изланишлар хори-
жий мамлакатларнинг қатор ақл марказлари-
да ХХ асрнинг 60-йилларидаёқ бошланган. 
Бирлашган Қироллик Бош вазири Уинстон 
Черчиллнинг: “Ҳақиқат ўз шиппагини кийгу-
нига қадар ёлғон бутун дунёни кезиб чиқиш-
га улгуради”, ибораси айнан ахборот уруши-
нинг мазмунини белгилаб беради.

Демак, ахборот хуружини бартараф 
этиш ҳамда ахборот-мафкуравий хавфсиз-
ликни таъминлаш мамлакат ахборот-таҳли-
лий фаолиятининг асосий йўналишларидан 
бири бўлиши давр талабидир. Бу борада 
ҳуқуқий, тузилмавий ва ғоявий асосларни 
ўзида мужассам этган ягона давлат сиёса-
тини ишлаб чиқишга эҳтиёж туғилган. Шу 
сабабли ахборот хавфсизлигини таъмин-
лаш, ташқи хуружлар манбаларини аниқ-
лаш, баҳолаш ва башорат қилиш, давлат 
ҳокимияти органлари ва ахборот-матбуот 
хизматлари фаолиятини мувофиқлашти-
риш, ахборот соҳасида мамлакат миллий 
манфаатларини кафолатли таъминлаши му-
ҳим аҳамият касб этади.

Ҳар бир давлат сиёсати, аввало, ўз мил-
лий манфаатларига таянади, қолаверса, таш-
қи сиёсий жараёнларга жавоб тариқасида 
шаклланади. Шу билан бирга, глобаллашув 
жараёнида ҳар бир давлат, биринчи навбатда, 
сиёсий, иқтисодий ва ижтимоий йўналиш-
лардаги ақл марказларининг илмий концеп-
ция ва назарияларига асосланган тавсиялар-
га ҳам эҳтиёж сезади. Президентимизнинг 

номи юқорида қайд этилган қарорига биноан 
“заруратга кўра янги марказларни ташкил 
қилиш”, “мақбул таклифлар ва кўп вариант-
лилик принципи асосида турли соҳаларни 
ривожлантириш сценарийларини ишлаб чи-
қиш” кўрсатмасини ҳам айнан давр тақозоси 
деб айтиш мумкин.

Президентимиз бугунги кунга баҳо берар 
экан: “Глобаллашув жараёнлари янги бос-

қичга кўтарилган ҳозирги даврда ҳатто 
энг ривожланган ва қудратли давлатлар 
ҳам чегара билмас хавф-хатар ва таҳдид-

ларга якка ҳолда бардош бера олмайди. 
Шу чоққача ҳеч қачон сайёрамизда одам-

лар, халқлар ва давлатларнинг келажаги 
ҳамда тақдири ҳозиргидек бир-бирига 
узвий боғлиқ бўлмаган”, деган фикрларни 
илгари суради.

Мазкур жараёнда Марказий Осиё ҳуду-
дида минтақавий хавфсизлик тизими шакл-
ланиши якунига етмагани, минтақада турли 
экстремистик гуруҳларнинг бош кўтариб 
чиқиши эҳтимоли мавжудлиги, жаҳондаги 
етакчи давлатларнинг Марказий Осиё мин-
тақасини ўз таъсир доирасига тортишга ин-
тилишлари миллий хавфсизлик ва ижтимоий 
барқарорлик масалаларига салбий таъсир 
кўрсатмай қолмайди.

Шу сабабдан сиёсий, ижтимоий ва иқ-
тисодий мақсадларга йўналтирилган ахбо-
рот-таҳлил марказлари сонини ошириш, 
мазкур йўналишларда доимо изланишда 
бўлиш, устувор йўналишларни мунтазам 
равишда коррекциялаш, уларни амалга 
оширишда кенг ўлчамли ва чуқур ўйлан-
ган фаолият юритиш, геосиёсий ва геост-
ратегик тенденцияларни (“геостратегик 
иштирокчилар” ёндашувини) кузатиб бо-
риш талаб этилади.

Хулоса шуки, бугун биз дунёда ўз ўрни 
ва сўзига эга, тинчлик ва тараққиёт доимо 
барқарор бўлган янги Ўзбекистонни барпо 
этишда барча асослар мавжуд деб бемалол 
айтишимиз мумкин.

CYBER  UNIVERSITY 

маълумотларни қайта ишлаш марказини таш-
кил этиш бўйича ҳамкорликни кенгайтириш 
борасида келишувларга эришилгани, айниқ-
са, сунъий интеллект соҳасидаги тадқиқот-
ларга ихтисослашган дунёдаги биринчи олий 
таълим муассасаси — Сунъий интеллект 
университети билан алмашинувларни фаол-
лаштириш, илмий-тадқиқот лабораторияла-
рини биргаликда ишга тушириш, технологик 
кластерлар ташкил этиш ва контактсиз тўлов 
операциялари учун инновацион ечимларни 
жорий этиш режалари муҳокама қилингани 
муҳим аҳамиятга эга.

“Ўзбекистон — 2030” стратегиясида ра-
қамли технологияларни ривожлантирган ҳол-
да мамлакатни минтақавий IT хабга айланти-

риш, IT хизматлар ва дастурий маҳсулотлар 
экспорти ҳажмини 5 миллиард долларга етка-
зиш мақсад қилинган.

Шу жумладан, жорий йилга мўлжалланган 
давлат дастурида ёшлар ўртасида ахборот тех-
нологиялари соҳасини янада оммалаштириш 
ҳамда соҳада хизматлар экспортини ошириш 
кўзда тутилмоқда. Бунда “Бир миллион дас-
турчи” лойиҳасининг навбатдаги босқичи 
доирасида хорижий нуфузли таълим платфор-
маларида онлайн ўқув курсларда таҳсил олиш 
имкониятини яратиш, лойиҳа доирасида 15 
минг ёшнинг онлайн ўқув курсларда таълим 
олишини таъминлаш, энг яхши натижа кўр-
сатган ёшлар ва иштирокчиларни муносиб 
рағбатлантириш каби вазифалар қўйилмоқда. 

Халқаро аҳамиятга эга автомагистрал ва 
темир йўлларнинг мобиль интернет билан 
қамров даражасини 95 фоизгача етказиш, IT 
парк экспорт қилувчи резидентлари сонини 
250 тага ошириш, жумладан, хорижий капи-
тал иштирокидаги компанияларни 50 тага 
кўпайтириш, резидентлар умумий сонини 
3 мингтага ҳамда IT хизмат ва дастурий 
маҳсулотлар ҳажмини 20 триллион сўмга 
етказиш, улар фаолиятига салбий таъсир 
кўрсатувчи турли чекловларни камайтириш 
ва олиб ташлаш юзасидан таклифлар ишлаб 
чиқиш, шунингдек, “Рақамли стартаплар” 
дастури доирасида хорижий тажриба асо-
сида 4 та акселерация дастурини ташкил-
лаштириш ва уларда 50 та стартап лойиҳа 

иштирокини таъминлаш ҳам бу борада бел-
гиланган муҳим вазифалардан.

Сунъий интеллект асосида 20 дан ортиқ 
лойиҳа амалга оширилган бўлса, алоҳида 
тармоқлар ва йирик корхоналар томони-
дан 70 дан ортиқ лойиҳа ишлаб чиқилди. 
“Oxford Insights” ташкилоти эълон қилган 
“Ҳукуматнинг сунъий интеллектга тайёр-
лик индекси” рейтингида Ўзбекистон 53,45 
балл билан 70-ўринни эгаллаб, 17 поғона 
 кўтарилди. Марказий Осиё давлатлари ора-
сида эса 1-ўринни қўлга киритди.

Мазкур рейтинг ҳукуматнинг сунъий ин-
теллект технологияларини жорий қилишга 
тайёрлигини баҳолайди ва 40 та индикатор 
асосида тузилади.  

Ўзбекистоннинг ушбу ютуқлари ҳукумат 
томонидан тасдиқланган Сунъий интеллект 
технологияларини 2030 йилгача ривожлан-
тириш стратегияси ҳамда бу соҳадаги изчил 
ислоҳотлар натижасидир. 

Давлатимиз раҳбарининг жорий йил 20 
январдаги “Cyber university” давлат универ-
ситетини ташкил этиш тўғрисида”ги қарори 
бу борада ташланган навбатдаги салмоқли 
қадам бўлди. Зеро, мазкур университетнинг 
асосий фаолият йўналишлари инновацион 
стартап лойиҳаларни яратиш ва амалиётга 
жорий этишдан иборат бўлади.

Мазкур ҳужжат “Таълим тўғрисида”ги ва 
“Киберхавфсизлик тўғрисида”ги қонунлар 
ҳамда “Рақамли Ўзбекистон — 2030” страте-

гиясига мувофиқ олий таълим тизимини илғор 
чет эл тажрибаси асосида ислоҳ қилиш, таъ-
лим жараёнининг инновацион шакл ва услуб-
ларини жорий этиш орқали ахборот ва кибер-
хавфсизлик соҳасида юқори малакали кадрлар 
тайёрлашда муҳим аҳамият касб этади. 

— Жаҳонда технологиялар ривожланга-
ни сари киберхавфсизликка талаб ортмоқда, 
— дейди “Киберхавфсизлик маркази” ДУК 
директори ўринбосари Шарифжон Ғофуров. 
— Биргина мисол, 2023 йилда 11 миллион-
дан ортиқ киберҳужум содир этилган бўлса, 
2024 йилда 12 миллиондан ортиқни ташкил 
этди. Шу билан бирга, кибержиноятлар сони 
ҳам кескин ортди. Кейинги 5-10 йилда соҳа 
мутахассисларига талабни инобатга олади-
ган бўлсак, мазкур қарор ўз вақтида қабул 
қилинганини эътироф этиш лозим.

Университетнинг асосий вазифаси ах-
боротни ҳимоялаш, ахборот ва киберхавф-
сизлик, рақамли технологиялар ва рақамли 
иқтисодиёт, сунъий интеллектга асосланган 
автоматлаштирилган ахборот-таҳлилий ти-
зимларни яратиш, робототехника ва бошқа 
турдош соҳалар бўйича кадрлар тайёрлаш, 
рақамли технологиялар соҳасида мутахас-
сисларни қайта тайёрлаш ва малакасини 
оширишдан иборат. 

— 2025-2026 ўқув йили учун универси-
тетга бакалаврлар тайёрлаш бўйича кундуз-
ги таълим шаклига 100 нафар иқтидорли та-
лабага давлат гранти ажратилади, — дейди 

Рақамли технологиялар вазирлиги бўлим 
бошлиғи Жасурбек Қайнарбеков. — Нав-
батдаги ўқув йилидан бошлаб эса давлат 
гранти давлат олий таълим муассасаларига 
ўқишга қабул қилишнинг давлат буюртма-
си параметрлари асосида ажратилади. Бу 
эса келажакда киберхавфсизлик бўйича 
дунё таълим стандартларига мос келадиган 
билимларни эгаллашга шароит яратади. 

Университет таркибида IT кластер таш-
кил этилади. Унинг асосий фаолият йўна-
лишлари илғор хорижий тажрибага асос-
ланган технологик ва инновацион ғояларга 
йўналтирилган стартап лойиҳаларни яратиш 
ҳамда амалиётга татбиқ этиш, миллий ҳам-
да хорижий ташкилотлар, илмий ва таъ-
лим муассасалари буюртмалари асосида 
 тажриба-конструкторлик ишларини амалга 
ошириш, автоматлаштирилган ахборот-таҳ-
лилий тизимлар соҳасидаги миллий восита-
лар, маҳсулотларни ички ва ташқи бозорлар-
да илгари суришдан иборат.

2028 йил 1 январга қадар мазкур қарорда 
белгиланган вазифаларни бажариш учун му-
қобили Ўзбекистонда ишлаб чиқарилмайди-
ган қурилма, дастурий ва техник воситалар, 
бутловчи қисмларни олиб киришда божхона 
тўловларидан озод этилади.

Яна бир муҳим жиҳат. Фарғона, Бухоро ва 
Тошкент вилоятларида “булутли” маълумот-
лар марказлари ишга туширилади. Стартап-
ларни қўллаб-қувватлаш мақсадида Тошкент 
ахборот технологиялари ва Инҳа универси-
тетларида сунъий интеллект лабораториялари 
очилади. Бу борада уч минг давлат хизматчи-
си, шунингдек, ҳокимлар ва уларнинг ўринбо-
сарлари малака ошириши кутилмоқда.

Бир сўз билан айтганда, бу олий ўқув 
юрти ёшларнинг рақамли технологиялар йў-
налишида билим олиши ва меҳнат бозорида 
рақобатбардош касб эгаллашига қўшимча 
имкониятлар яратиши билан аҳамиятлидир.

 
Лутфулла СУВОНОВ,

“Янги Ўзбекистон” мухбири

Хитойнинг DeepSeek компанияси бепул сунъий 
интеллект – DeepSeek-R1 чат-ботини ишга туширгани ўтган 
ойнинг энг муҳим воқеаларидан бири бўлди. DeepSeek иловаси 
муваффақияти туфайли дунёнинг гигант компаниялари 
акциялари қиймати кескин тушди. Хусусан, мазкур сунъий 
интеллектнинг янги модели сабаб капитализациядаги 
йўқотишлар триллион доллардан ошганига доир ахборотлар 
кўзга ташланяпти.

УШБУ МАҚОЛАНИ ҚОРАҚАЛПОҚ ТИЛИДА ҲАМ 
ЎҚИШ УЧУН QR-КОДНИ СКАНЕР ҚИЛИНГ!

Вазият юртимиз бозорларидаги картош-
ка нархига таъсир кўрсатиб, маҳсулотнинг 
янада қимматлашига олиб келди. Гап шун-
даки, мамлакатимизга импорт қилинадиган 
картошканинг катта қисми Қозоғистон ҳис-
сасига тўғри келади. Статистика агентлиги 
маълумотига кўра, ўтган йили Ўзбекистонга 
703 минг тонна картошка импорт қилинган 
бўлса, шундан 74 фоиздан кўп қисми ушбу 
мамлакатдан кириб келган. Қўшни дав-
лат ўрнатган чеклов эса юртдошларимизда 
“Картошка нархи ҳали-бери тушмаса керак, 
захира ҳам тугаши мумкин” қабилида хаво-
тир уйғотди.

Ўзбекистон Қишлоқ хўжалиги вазирлиги 
аввалроқ масала юзасидан муносабат бил-
дириб, юртимизда ушбу маҳсулот захираси 
етарли экани ва ички бозорга чиқариб бо-
рилаётгани, нарх барқарорлигини сақлаш 
учун зарур чоралар кўрилаётганини маълум 
қилган эди. Унга кўра, мамлакатимизда кар-
тошкага йиллик эҳтиёж 4 миллион тоннани 
ташкил этади. Ўтган йили эса 3,7 миллион 
тонна картошка етиштирилган. Шундан 600 
минг тоннаси кейинги мавсумда экиш учун 
уруғлик сифатида захира қилинган. Истеъ-
мол захираси ҳам тайёрланган. 2024-2025 
йил қиш ва баҳор мавсуми учун маҳаллий ҳо-
кимликлар томонидан жалб қилинган тайёр-
лов корхоналари 245,5 минг тонна картошка-
ни захирага жамғарган. Йил бошидан юзага 
келган вазият сабаб жамғарилган маҳсулотни 
бозорга чиқариш бўйича чоралар кўрилмоқ-
да. Хусусан, Иқтисодиёт ва молия вазирлиги 
томонидан ҳудудлар кесимида тасдиқланган 
жадвал асосида ҳар 10 кунда 15-25 минг тон-
нагача маҳсулот деҳқон бозорларига чиқари-
лиши кўзда тутилгани келтирилди.

Вазирлик импорт масаласида ҳам хаво-
тирга ўрин йўқлиги, бозорларда маҳсулот 
тақчиллиги кузатилмаслигини таъкидлади. 
Қайд этилишича, Ўзбекистонга картошка им-
порти фақат Қозоғистон билан чекланмаган. 
Покистон, Қирғизистон ва Афғонистондан 
картошка импорт қилиш йўлга қўйилган. 
Жорий йил январь-май ойларида Эрон ва По-

Кун мавзуси
Ўзбекистон ва Малайзия олий 
таълим, фан ва инновациялар 
соҳасида изчил ва самарали 
ҳамкорликни ривожлантириб, 
мустаҳкам алоқаларни йўлга 
қўймоқда. Икки давлат 
раҳбарларининг олий даражадаги 
ташрифлари ва учрашувлари бу 
жараёнга кучли туртки бўлиб, таълим 
ва илмий ҳамкорликнинг янги 
йўналишларини очмоқда.

Ирода ТОШМАТОВА,
“Янги Ўзбекистон” мухбири

кистондан 100 минг тоннадан жами 200 минг 
тонна картошка кириб келади. Бундан ташқа-
ри, Сурхондарё вилоятидаги далалар ва бош-
қа барча вилоятларда апрелда 70 минг тонна, 
май ойида 450 минг тонна картошка ҳосили 
етиштирилиб, ички бозорга йўналтирилиши 
ҳисобига аҳоли талаби тўлиқ таъминланади.

НАРХНИ КЎТАРАЁТГАН 
ОМИЛЛАР

Аммо янги ҳосил етиштирилгунча ҳали 
бир неча ой бор. Деҳқон бозорларидаги 
ҳозирги нарх-наво эса кутилганидек паст-
ламади. Қишлоқ хўжалиги вазирлигининг 
расмий муносабатида келтирилган чора-
тадбирлар нарх барқарорлигини ушлаб ту-
ришга хизмат қилиши айтилганига қарамай, 
охирги ҳафтада деҳқон бозорларида кар-
тошка нархи яна кўтарилди. Ҳудудларда бир 
килограмми 8-12 минг сўмгача сотилаётган 
ҳолатлар ҳам бор. 

“Бир ҳафта олдин бир кило картошкани 6 
минг сўмдан олгандик. Ҳозир ўн минг сўмдан 
ошиб кетибди. Бу нарх оддий, ишсиз одам-
ларга анча оғирлик қилади”, дейди ижтимоий 
тармоқ фойдаланувчиларидан бири. “Ўн кун 

аввал 7,5 минг сўмдан олиб қўйгандим. Яхши 
қилган эканман, нарх яна ҳам кўтарилиб кет-
ди”, дейди бошқа бир юртдошимиз. Одамлар 
орасида буни ижобий томонга баҳолаб, “Неча 
ой тер тўкиб меҳнат қилган деҳқон ҳам фой-
да кўрсин-да”, дея изоҳ қолдираётганлар бор.

Тўғри, бозордаги нарх-наво тебрани-
ши одатий ҳол. Аммо нархларнинг кескин 
ошиши ортида жиддий сабаблар туриши 
ҳам рост. Қолаверса, маҳсулотнинг бирдан 
бир неча баробар қимматлашиши чўнтакка 
яхшигина зиён. Одамларни эса бу ҳолат қа-
чонгача давом этиши, картошка нархи қа-
чон тушиши қизиқтирмоқда. Қишлоқ хўжа-
лиги вазирлиги бунга муносабат билдирди. 
Келтирилган маълумотда “Ҳолат юзасидан 
олиб борилган мониторинг натижаларига 

кўра, бугунги кунда Тошкент шаҳридаги 
“Фуд Cити” деҳқон бозорида 1 килограмм 
картошканинг ўртача нархи 8,5 минг сўмни 
ташкил этмоқда, барча ҳудудлардаги ар-
зонлаштирилган савдо ярмаркаларида кар-
тошка 5-6 минг сўм нархида сотилмоқда”, 
дейилади.

Вазирликнинг ахборотида келтирилиши-
ча, январдан юртимиз бозорларида картошка 
нархи қимматлашишига қатор омиллар сабаб 
бўлмоқда. Масалан, ўтган мавсумда такро-
рий экин экилган майдондан етарли ҳосил 
олинмади. 2024 йил ҳосили учун такрорий 
майдонда 1 миллион тонна картошка етишти-
рилган, аммо ноябрь-апрель давридаги эҳтиёж 
1,7 миллион тоннани ташкил этади. Олинган 
ҳосил эса талабнинг фақат 44 фоизини қоп-
лайди. Қолаверса, такрорий экиш учун уруғ-
лик, ўғит, ёнилғи ва бошқа ресурслар нархи 
қимматлашгани кузатилди. Бунинг ортидан 
охирги тўрт йилда картошка нархи 173 фоиз 
ошган. Ҳисоб-китобларга кўра, 1 гектарга 
картошка экиш учун 55-60 миллион сўм 
сарфланяпти, бу бошқа экинларга нисба-

тан 2-2,5 баробар кўп. Ўтган йилдан бош-

лаб сув солиғи ва қўшилган қиймат солиғи 
ҳам қўшилгани картошка таннархига таъ-

сир кўрсатяпти. Деҳқон ва фермерларнинг 
картошка экиш харажати ошган, бу эса бо-

зордаги нарх-навода акс этяпти.
Иккинчидан, хорижда, хусусан, биз импорт 

қиладиган давлатларда ҳам картошка нархи 
қимматлаган. Бу ушбу маҳсулотни етиштириш 
билан боғлиқ муаммолар таъсирида юзага 
келган. Масалан, Қозоғистонда ўтган йили 2,9 
миллион тонна картошка етиштирилган. Маъ-
лумотларга кўра, бу борадаги кўрсаткич 2023 
йилга нисбатан 80 фоиз кам. Бунинг таъсири-
да бозордаги картошка нархи кескин кўтарил-
ди. Мамлакат, аввало, ички эҳтиёжини қоплаш 
ва экспортни камайтириш мақсадида учинчи 
давлатларга картошка етказиб беришга чеклов 
ўрнатгани сабаби шунда. 

Картошканинг катта қисмини Қозоғис-
тондан импорт қилиб келганимизга қарамай, 
фақат бу давлатга боғланиб қолмаганмиз. Ай-
ниқса, ҳозирги вазиятда импорт бўйича янги 
чоралар кўриляпти. Жумладан, Афғонистон, 
Қирғизистон, Покистон ва Эрондан 94,2 минг 
тонна картошка импорт қилинди. Жараёнга 
тўсқинлик қилувчи баъзи масалалар, жум-

ладан, транспорт муаммоси ҳал этилмоқда. 
Хусусан, корхоналарга қўшимча темир йўл 
вагонлари ажратилди. Умуман, картошка 
нархини тушириш учун қатор амалий ишлар 
қилинмоқда. Ички бозордаги нарх барқарор-
лигини таъминлаш мақсадида 245,6 минг 
тонна картошка захирага олиниб, 9,9 минг 
тонна маҳсулот сотувга чиқарилди. Ҳозир ар-
зонлаштирилган ярмаркаларда бир кило кар-
тошка 4-5 минг сўмдан сотиляпти дейилади 
расмий муносабатда. 

Яқинда ижтимоий тармоқларда Қозоғис-
тон чегарасида 10 минг тонна картошка уш-
лаб турилгани ҳақида хабарлар ҳам тарқалган 
эди. Гап шундаки, ўзбекистонлик бир неча 
тадбиркорга тегишли картошка ортилган ва-
гонлар фитосанитар назорат тартибига му-
вофиқ икки давлат чегарасининг Қозоғистон 
ҳудудида вақтинча тўхтатилган. Текширув 
жараёнида юк ҳужжатларида аниқланган ай-
рим техник камчиликлар сабабли маҳсулотни 
қисқа муддат ушлаб туриш эҳтиёжи вужудга 
келган. Бу ерда юкларни атайлаб ёки сунъий 
равишда ушлаб туриш ҳолати бўлмаган. Тех-
ник муаммолар ўрнатилган тартибда тўлиқ 
бартараф этилиб, маҳсулот Тошкент шаҳри-
даги Чуқурсой сақлаш пунктига етказилган. 
Ҳозир тадбиркорлик субъектларига тегишли 
картошка сотувга чиқарилмоқда.

Кўрилаётган ана шундай чоралар натижа-
сида февраль-март ойларида ички бозордаги 
картошка нархи барқарорлашиши, апрель-
майда эса пасайиши кутилмоқда. Жорий йил 
ҳосили учун 122 минг гектар майдонга кар-
тошка экилиши кўзда тутилган. Апрель-май 
ойларида янги ҳосил бозорга чиқарилади. 
Натижада картошка нархи пасайишига эри-
шилади.

ХОРИЖ УРУҒ ВА  
НАВЛАРИ ЗАРУР

Картошка юртимизда энг кўп истеъмол 
қилинадиган маҳсулотлардан. Маълумот-
ларга кўра, мамлакатимизда 290 минг гектар 
майдонда картошка етиштирилади. Шунга 
қарамай, эҳтиёжнинг бир қисми импорт қи-
линган маҳсулот ҳисобига қопланяпти. Ма-
ҳаллий маҳсулотнинг чиқиши эса кўпинча 
мавсумга боғлиқ. 

Шундай пайтда ўйлаб қоласиз киши: 
аграр тармоқ ривожланган мамлакати-

мизда нега картошка навлари ва ҳосил-

дорлик яхши эмас?! Ваҳоланки, дунёда 
озиқ-овқат хавфсизлиги жиддий тус олаёт-
ган ҳозирги шароитда бу долзарб масала-
лардан бири. Жорий йил 30 январида дав-
латимиз раҳбари раислигида томорқада ва 
ижарага берилган экин ерларида даромадли 
маҳсулот етиштиришнинг янги тизими бў-
йича ўтказилган йиғилишда айни шу масала 
ҳам муҳокама қилинди. Картошкачиликни 
ривожлантириш бўйича қатор вазифалар 
белгиланиб, зарур маблағ, қўшимча имтиёз-
лар бериладиган бўлди.

Тармоқни ривожлантириш учун Қишлоқ 
хўжалиги жамғармасидан 400 миллиард 
сўм йўналтирилади. Энди четдан олиб 
келинадиган уруғлик картошка 3 йилга 
божхона божидан озод қилинади. Импорт 
қилинган ҳамда маҳаллий етиштирилган 
уруғлик картошкани сотишда қўшилган 
қиймат солиғининг 50 фоизи “кэшбек” си-
фатида қайтариб берилади. Умуман, Ўзбе-
кистонда 2027 йилдан картошкага эҳтиёж-
ни тўлиқ ички имконият ҳисобидан қоплаш 
режалаштирилган.

Бироқ бу ўзидан ўзи бўладиган жараён 
эмас. Яхши ҳосил олиш учун, аввало, ҳо-
силдор навлар яратиш, ҳудудларга мослаш-
тириш, картошка етиштиришда замонавий 
усулларни қўллаш лозим. Тўғри, олимлар 
шу вақтгача ҳам доимий изланишда бўлган, 
қатор навлар яратилган, аммо натижа амал-
даги самарадорликда яққолроқ кўринади. 
Молиялаштирилмаган лойиҳалар эса сама-
ра бермаслиги турган гап. Энди тармоққа 
ажратилаётган маблағ мақсадли йўналти-
рилиб, аниқ вазифаларга хизмат қилиши ке-
рак. Шу боис, Сабзавот, полиз экинлари ва 
картошкачилик илмий-тадқиқот институти 
олдига иқлимга мос, серҳосил навлар яра-
тиш, “ин витро” усулида йилига 3 миллион 
дона туганак етиштириб, тарқатиш вазифа-
си қўйилди.

Рустам НИЗОМОВ,
Сабзавот, полиз экинлари ва 
картошкачилик илмий-тадқиқот 
институти директори:

— Картошка дунё бўйича энг кўп истеъ-
мол қилинадиган сабзавотлардан бири бўл-
гани ҳолда, инсон организми учун муҳим 
оқсил, крахмал, турли витамин ҳамда мине-
рал тузлар манбаидир. Шу боис, картошка 
етиштириш майдонига кўра жаҳонда буғ-
дой, шоли, маккажўхоридан кейинги ўрин-
ларда туради. Бу сабзавот, асосан, тоғли 
минтақа ўсимлиги бўлишига қарамай, Ўзбе-
кистон шароити картошка етиштириш учун 
қулай жойдир. Бир ярим асрдан ортиқроқ 
вақт давомида картошка мамлакатимизда 
озиқ-овқат маҳсулоти сифатида етиштириб 
келинади. Мустақилликнинг дастлабки йил-
ларида картошка ҳосили аҳоли жон бошига 
16 килограммдан 23 килограммга кўпайди. 
Кейинги йилларда ҳам юртимиздаги ривож-
ланиш ва аҳоли сонининг ортиши ҳисобига 
бошқа маҳсулотлар каби картошкага талаб 
ошиб боряпти. Хусусан, аҳолининг йиллик 
талаби 2016 йилда 3,4 миллион тоннани 
ташкил қилган бўлса, 2023 йилда 3,9 мил-
лион тонна, 2024 йилда эса 3,99 миллион 
тоннага етди. Шунга яраша маҳсулот етиш-
тириладиган майдонлар ҳам йилдан йилга 
кенгайтириб бориляпти.

Шу ўринда мамлакатимиз тупроқ-иқ-

лим шароити картошка етиштиришга 
мос бўлса-да, нега маҳсулотнинг бир 
қисми ҳамон хорижий мамлакатлардан 
импорт қилиняпти, деган савол туғилади. 
Картошка етиштириш учун озиқ моддалар, 

кимёвий воситалар, ёқилғи нархи юқорили-
ги натижасида маҳаллий сабзавот таннархи 
импорт нархига нисбатан юқори бўлмоқда. 
Муаммо нав ва уруғлик сифати масаласи-
га бориб тақалади. Олимларимиз олдига 
қўйилаётган асосий талаб ҳам шу — кар-
тошкачиликни ривожлантириш, ҳосилдор 
навлар яратиш, замонавий уруғчиликни 
ташкил этишдан иборат.

Аҳоли талаби даражасидаги картошка 
етиштириш, ички эҳтиёжни тўлиқ қоплаш 
учун ҳосилдорликни ошириш айни кунда-
ги зарурат. Бу эса кўплаб омилларга боғ-
лиқ. Асосий омиллардан бири ҳудудлар-
нинг иқлим шароитига қараб, навни тўғри 
танлаш ва сифатли уруғ экишдир. Шунинг 
ўзи ҳосилдорликни 1,5-2 баробар ошира-
ди. Аммо сифатли уруғлик картошка етиш-
тириш учун, аввало, уруғчилик тизимини 
ташкил этиш лозим. Соҳага хусусий сек-
торни жалб қилиш, маҳаллий селекцияни 
замонавий тадқиқотлар асосида ривожлан-
тириш керак. Ҳудудларда биотехнология 
лабораторияларини кўпайтириш, у ерда 
ишлайдиган малакали кадрлар тайёрлаш 
зарурати бор.

Тармоқдаги асосий муаммолар ҳам шу-
лардан иборат бўлган. Юртимизда картош-
ка экилган, етиштирилган, лекин сифати ва 
ҳосилдорлиги етарли тадқиқ қилинмаган. 
Натижада импортга эҳтиёж сақланиб ту-
рибди. Ҳатто яқин йилларгача Ўзбекистон-
да вирусдан холи бошланғич манба асоси-
да юқори сифатли картошка уруғчилигини 
тизимли ташкил этиш учун Биотехнология 
(ин витро) лабораториялари етишмаган. 
Бундай лабораторияларнинг дастлабкилари 
бундан бир неча йил олдин Тошкент ва Са-
марқанд вилоятларида ташкил этилиб, тў-
лиқ замонавий жиҳозланди. Ҳозир картош-
канинг вирусдан холи бошланғич манбаси 
сифатида ин витро ўсимлиги ва микроту-
ганаклар кўпайтириляпти. Сабзавот, полиз 
экинлари ва картошкачилик илмий-тадқи-
қот институтидаги Биотехнология лабора-
ториясида тадқиқотлар ўтказилмоқда. Янги 
технология асосида маҳаллий шароитда 
етиштирилган уруғлар ҳудудларнинг туп-
роқ-иқлим шароитига мослиги, таннархи 
арзонлиги, 3-4 йил давомида кетма-кет 
юқори ҳосил бериши, сифати кафолатла-
ниши, истеъмолчилар талабига мослиги 
ва вируслардан холи экани билан устунлик 
қилади.

Институт селекционер олимлари бу бо-
рада доимий изланишда. Кейинги йилларда 
картошка селекцияси ва уруғчилиги бўйича 
тадқиқотлар янги босқичга чиқяпти. Ҳозир 
юртимиз ҳудудида экиш учун тавсия этилган 
ва қишлоқ хўжалиги экинлари давлат реестри-
га киритилган картошканинг 165 га яқин нави 
бўлиб, шундан 19 таси маҳаллий илмий муас-
сасалар томонидан яратилган. 2024 йилда кар-
тошканинг “Афсона”, “Жозиба”, “Дўстлик” 
навлари патентлаш учун расмийлаштирилди. 
70 га яқин нав коллекциясини ўрганиш бўйича 
илмий тадқиқотлар ўтказилди.

Ҳозир қишлоқ хўжалиги маҳсулотлари-
ни етиштиришда аҳоли томорқасидан ҳам 
самарали фойдаланилаётгани бозорлардаги 
тўкинликни таъминлашга ҳисса қўшяпти. 
Бундан картошка етиштиришда ҳам сама-
рали фойдаланиш мумкин. Ўтган йили таж-
риба сифатида соҳа олимлари ва шахсий 
томорқа хўжаликлари ўртасида ҳамкорлик 
йўлга қўйилди. Картошканинг олимларимиз 
етиштирган юқори ҳосилли “Ўзбекистон 
қизили”, “Тошкент эртакиси” ҳамда бошқа 
навлари Янгиқўрғон ва Ғаллаорол туман-
ларидаги хонадонларга етказиб берилди. 
Жараёнда 10 тадан хонадон танлаб олиниб, 
уларнинг 3 сотихдан ер майдонига уруғлик 
экилди. Хонадон эгалари бу навларнинг бир 
тупидан ўртача 1,645 килограмм картошка 
олиб, юқори ҳосилдорликка эришди. Битта 
хонадон истеъмол учун ўртача 2 тонна 200 
килограмм, уруғлик учун 180 килограмм 
картошка етиштирди. Шу тариқа аҳолининг 
ўзи маҳаллий уруғликларнинг хориждан 
келтирилганларига нисбатан ҳар жиҳатдан 
афзал эканига амин бўлди. Бундай лойиҳа-
ларни бошқа ҳудудларда ҳам давом эттириш 
режалаштирилган.

* * *
Мамлакатимизда ҳар йили, ҳар чоракда 

ёки ҳар ой экспорт қилинадиган қишлоқ хў-
жалиги маҳсулотлари рўйхатида картошкага 
кўзим тушмади. Демак, диёримизда етишти-
риладиган картошка фақат ички истеъмолга 
чиқарилади. Бу ҳам талабни тўлиқ қоплама-
гани сабабли бир қисми бошқа давлатлар-
дан импорт қилинади. Ваҳоланки, картошка 
етиштириш қийин бўлган, иқлим танлайди-
ган маҳсулот ҳам эмас. Ҳар ҳолда, аввалла-
ри юртимиздаги деярли барча хонадонларда 
картошка етиштирилар, оила эҳтиёжини қоп-
лайдиган ҳосил олинар эди.

Демак, картошкачиликни ривожлантириш 
орқали бозордаги нарх-наво барқарорлигини 
таъминлаш, ички эҳтиёжни тўлиқ қондириш 
мақсад қилинди. Бу йўлдаги ҳаракатлар бош-
ланган. Аммо картошкани экспорт қилиш 
учун ҳам имкониятимиз етарли. Уруғчиликни 
ривожлантириш, ҳосилдорликни оширишга 
қаратилган саъй-ҳаракатлар ана шу имко-
ниятларга йўл очади.

Бу инқирозларни енгиш дунё мамлакатлари 
учун ҳануз асосий муаммолардан бири бўлиб 
қолмоқда. Мамлакатларнинг иқтисодий ва 
ижтимоий барқарорликни яхшилаш ва атроф-
муҳит сифатини сақлаб қолишнинг янги 
усулларига муҳтожлиги тобора ортмоқда.

ЎЗБЕКИСТОН 2027 ЙИЛДАН КАРТОШКАГА 
ИЧКИ ТАЛАБНИ ТЎЛИҚ ҚОПЛАЙ ОЛАДИ(МИ?)

КАРТОШКА  НАРХИ 
ОШИБ  КЕТДИ

Бошланиши 1-бетда

Аҳолининг йиллик талаби 2016 йилда 3,4 миллион 
тоннани ташкил қилган бўлса, 2023 йилда 3,9 миллион 
тонна, 2024 йилда эса 3,99 миллион тоннага етди. Шунга 
яраша маҳсулот етиштириладиган майдонлар ҳам йилдан 
йилга кенгайтириб бориляпти.

Президентимиз Шавкат Мирзиёев Ма-
лайзия Бош вазири Анвар Иброҳимнинг так-
лифига биноан 4-5 февраль кунлари расмий 
ташриф билан ушбу мамлакатда бўлади. Дав-
латимиз раҳбарининг Малайзияга ташрифи 
доирасида ҳамкорликни янада кенгайтиришга 
қаратилган қатор муҳим келишувлар имзо-
ланиши режалаштирилмоқда. Ушбу ташриф 
икки давлат ўртасидаги таълим, фан ва инно-
вация соҳаларидаги ҳамкорликни янги бос-
қичга олиб чиқиши, шунингдек, инновацион 
технологиялар ҳамда кадрлар тайёрлаш соҳа-
ларида қўшма лойиҳаларни амалга оширишга 
замин яратиши кутилмоқда.

Глобаллашув жараёни жадаллашаётган ҳо-
зирги даврда олий таълим соҳасидаги халқаро 
ҳамкорлик стратегик аҳамият касб этмоқда. 
Шу нуқтаи назардан, олий таълим тизимида-
ги интеграция Ўзбекистон ва Малайзия ўрта-
сидаги ҳамкорликнинг муҳим жиҳатларидан 
бири сифатида илгари сурилмоқда. Олий таъ-
лим соҳасидаги муносабатлар кейинги йил-
ларда сезиларли даражада ривожланиб, янги 
босқичга кўтарилди. Бу ҳамкорлик икки мам-
лакат таълим тизимини модернизация қилиш 
ва халқаро майдонда интеграциялашувини 
таъминлашга хизмат қилмоқда.

Малайзия университетлари билан илмий 
алоқаларни ривожлантириш ва талабаларга 
халқаро билим олиш имконини тақдим эт-
моқда. Ҳозир Ўзбекистон ва Малайзия олий-
гоҳлари ўртасида 94 та битим, шартнома ва 
келишув амал қилади. Бу ҳамкорлик фан ва 
таълим соҳасидаги лойиҳаларни ривожлан-
тиришга ёрдам беради.

Олий таълим соҳасидаги алоқалар икки 
давлатнинг стратегик манфаатларига хизмат 
қилиши билан аҳамиятли. Малайзиянинг 
инновацион таълим методлари ва халқаро 
тажрибаси ўзбекистонлик талабалар ва ўқи-
тувчилар учун янги имкониятлар яратмоқда. 
Бу эса, ўз навбатида, мамлакатдаги таълим 
сифати ва илмий салоҳиятни оширишга 
ҳисса қўшади. Шу боис, Ўзбекистон олий 
таълим муассасаларининг 195 профессор-
ўқитувчиси малака ошириш учун Малайзия 
олий таълим ташкилотларига юборилди. Ўз 
навбатида, Малайзия ҳамкор олийгоҳлари ва 
таълим ташкилотларининг 230 профессор-
ўқитувчиси ўқув жараёнига жалб этилган. 
Малайзиянинг техникавий ҳамкорлик дасту-
ри (МТСP) доирасида 2016 йилдан буён Ўз-
бекистон олий таълим муассасаларининг 200 
дан зиёд (2024 йилда 15 нафар) профессор-

Экологик муаммоларнинг аксарияти Ер 
шаридаги иқлим ўзгариши туфайли содир 
бўляпти. Саноат ва ишлаб чиқаришнинг 
атроф-муҳитга салбий таъсири натижа-
сида экологик барқарорликка путур етиб, 
ҳавонинг ўртача иссиқлик даражаси ош-
моқда. Бу эса ўз-ўзидан чучук сув захи-
ралари буғланиши, яшиллик камайиши, 
об-ҳаводаги иссиқ ёки совуқ кунларнинг 
ўртача меъёрдан ортиши каби ҳолатларга 
олиб келади.

Ҳар биримиз она табиатнинг ажралмас 
бўлагимиз. Унда содир бўлаётган ҳодисалар 
бизга узвий боғлиқ. Бизнинг унга бугунги му-
носабатимиз келажак авлодларга қандай ма-
кон қолдиришимизни белгилайди. Бу масала 
аллақачон давлатимиз сиёсатининг устувор 
йўналишига айланиб улгурди.

Янги таҳрирдаги Конституциямизда 
“Давлат барқарор ривожланиш принципига 
мувофиқ, атроф-муҳитни яхшилаш, тиклаш 
ва муҳофаза қилиш, экологик мувозанатни 
сақлаш бўйича чора-тадбирларни амалга 
оширади”, дея белгилаб қўйилди. 2025 йил 
мамлакатимизда Атроф-муҳитни асраш ва 
“яшил” иқтисодиёт йили деб номланди.

ОЛИЙ ТАЪЛИМДА КЕНГ ИМКОНИЯТЛАР ЯРАТАДИ

Ўзбекистон ва Малайзия олий 
таълим, фан ва инновациялар 
соҳасида изчил ва самарали 
ҳамкорликни ривожлантириб, 
мустаҳкам алоқаларни йўлга 
қўймоқда. Икки давлат 
раҳбарларининг олий даражадаги 
ташрифлари ва учрашувлари бу 
жараёнга кучли туртки бўлиб, таълим 
ва илмий ҳамкорликнинг янги 
йўналишларини очмоқда.

ўқитувчиси тажриба алмашиш, стажировка 
ўташ, турли соҳалардаги ўқув курсларида 
иштирок этиш мақсадида Малайзияда бўлди.

Мамлакатимиз ёшлари учун Малайзия 
олий таълим муассасаларида таҳсил олиш 
имконияти кенгайди. Айниқса, муҳандислик, 
ахборот технологиялари, тиббиёт ва менеж-
мент соҳаларидаги таълим дастурлари тала-
балар ўртасида катта қизиқиш уйғотмоқда. 
Бундан ташқари, Малайзиянинг Ўзбекис-
тондаги таълим форумлари ва кўргазмалари 
ҳамкорликни янада мустаҳкамлашга ёрдам 
бермоқда. Бугун Ўзбекистоннинг 500 га яқин 
фуқароси Малайзия олий таълим муассасала-
рининг турли йўналишларида таҳсил олмоқ-
да. Малайзия университетлари томонидан 
Ўзбекистон талабалари учун ажратилаётган 
грант ва стипендиялар ҳам таълим соҳаси-
даги алоқаларни ривожлантиришнинг муҳим 
омилларидан. Ушбу грантлар орқали кўплаб 
ўзбекистонлик ёшлар хорижий тажрибани 
ўрганиш ва келажакда ўз мамлакатида замо-
навий билимларни қўллаш имконига эга бўл-
моқда.

Эътиборга лойиқ жиҳати шундаки, малай-
зиялик талабаларда ҳам йил сайин Ўзбекис-
тонда таълим олиш истаги шаклланиб бораё-
тир. Ҳозир “Ипак йўли” туризм ва маданий 
мерос халқаро университети, Тошкент давлат 
иқтисодиёт университети ҳамда Ўзбекистон 
давлат жаҳон тиллари университетида Ма-
лайзия ёшлари таҳсил олмоқда. Шунингдек, 
ўзаро ҳамкорлик доирасида қўшма тадқиқот-
лар ва илмий анжуманлар ўтказилмоқда. Бу 
Ўзбекистондаги таълим тизими сифати хори-

жий давлатларда ҳам эътироф этилаётганини 
кўрсатади.

Икки давлат ўртасида кўплаб қўшма таъ-
лим дастурлари ва лойиҳалар амалга оширил-
моқда. Талабалар алмашинуви дастурлари ва 
қўшма магистратура ҳамда докторантура дас-
турлари шулар жумласидан.

“Petronas” технология университети ва 
Қарши муҳандислик-иқтисодиёт институ-
ти ўртасидаги ҳамкорлик натижасида 2023 
йилда ўзбекистонлик 6 ўқитувчига “фахрий 
профессор” унвони берилди. Бухоро табиий 
ресурсларини бошқариш институти ва ИНТИ 
университети ҳамкорлигида “Моделлашти-
риш ва прототиплаштириш” маркази ташкил 
этилди. Шунингдек, ҳамкорлик доирасида 
қўшма таълим дастурлари ҳамда дуал таълим 
тизими жорий этилаётир.

Қўшма таълим дастурларини амалга оши-
риш ўзаро ҳамкорликнинг муҳим йўналиш-
ларидан бири сифатида эътироф этилади. 
Бу борада муҳандислик, ахборот техноло-
гиялари, тиббиёт ва менежмент  соҳаларига 

алоҳида эътибор қаратилмоқда. Жумладан, 
Бухоро муҳандислик-технология институти 
ва Линкольн коллеж университети ўртаси-
да ташкил этилган қўшма таълим дастури 
доирасида менежмент йўналиши ва мута-
хассислиги бўйича талабалар 2+2 ҳамда 1+1 
тизими асосида ўқишни давом  эттирмоқда. 

Тошкент давлат иқтисодиёт университети 
Самарқанд филиали ва Линкольн коллеж 
университети ўртасида “Рақамли иқтисо-
диёт” йўналиши бўйича қўшма таълим дас-
тури ташкил этилган. Нукус давлат педаго-
гика институти ҳамда Қорақалпоқ давлат 
университети каби таълим муассасаларида 
ҳам қўшма дастурлар доирасидаги ҳамкор-
лик жадал ривожланмоқда.

Бугун юртимизнинг 4 та олий таълим 
муассасаси Малайзия университетлари би-
лан ҳамкорликда 5 та бакалавриат таълим йў-
налиши ва 3 та магистратура мутахассислиги 
бўйича қўшма таълим дастурларини амалга 
оширмоқда. Бу саъй-ҳаракатлар таълим ту-
ризмини ривожлантиришда муҳим қадам 

бўлиб, икки давлат ўртасидаги ҳамкорликни 
янада мустаҳкамламоқда.

Қўшма таълим дастурлари таълим соҳа-
сидаги ҳамкорликни мустаҳкамлаш билан 
бирга икки мамлакат ёшлари ўртасида мада-
ний ва ижтимоий алоқаларни кучайтиришга 
хизмат қилмоқда. Истиқболда дуал таълим 

 дастурларини ривожлантириш икки давлат-
нинг таълим соҳасидаги ҳамкорлигини янада 
мустаҳкамлашда алоҳида аҳамият касб эта-
ди. Бу тизим талабаларга назарий таълим ва 
амалиётни уйғунлаштириш имконини беради. 
Дуал таълим орқали талабалар замонавий би-
лим ва кўникмалар баробарида соҳаси бўйича 
муайян тажрибага ҳам эга бўлади. Бу эса улар-
нинг келгусида иш билан таъминланиш имко-
ниятини сезиларли даражада оширади.

Ўзбекистон ва Малайзия ўртасидаги ҳам-
корлик доирасида олий муҳандислик мак-
табларини ташкил этишга истиқболли йўна-
лишлардан бири сифатида қаралмоқда. Олий 
муҳандислик мактабларининг асосий вази-
фалари замонавий талабларга мос равишда 
белгиланган. Улар, аввало, талабаларга тан-
ланган йўналиш бўйича чуқур ва замонавий 
билим бериш, илмий тадқиқот, таҳлилий, 
ижодий ҳамда мулоқот қобилиятини ривож-
лантиришни ўз ичига олган. Бу мақсадда таъ-
лим жараёни “4+1” шаклида ташкил этилиб, 
бакалавриат, магистратура ва докторантура 
босқичларини ўз ичига олган комплекс тай-
ёргарлик дастурлари жорий этилади.

Шунингдек, муҳандис-техник кадрлар 
малакасини ошириш ва қайта тайёрлаш дас-
турлари йўлга қўйилади. Ҳамкор корхоналар 
эҳтиёжини ҳисобга олган ҳолда, юқори тех-
нологиялар ва кўп тармоқли ишлаб чиқариш-
ни ўзлаштиришга қодир, жамоавий ишлай 
оладиган “муҳандис-тадқиқотчи” малака-
сига эга кадрлар тайёрлаш устувор вазифа 
этиб белгиланади. Таълим жараёнига етакчи 
маҳаллий ва хорижий профессор-ўқитувчи-
лар жалб қилинади. Ўқитишнинг замонавий 
усуллари, жумладан, лойиҳавий таълим, 
муаммоли ўқитиш технологиялари ва амалий 
тадқиқотлардан фойдаланиш режалаштирил-
ган. Шунингдек, саноат муаммолари бўйича 
илмий тадқиқот ишларини бажариш, ама-
лиётга йўналтирилган таълим дастурларини 
жорий этиш ва инновацион лойиҳалар устида 
ишлаш мақсад қилиб олинади.

Таълим стандартлари соҳасидаги ҳам-
корлик доирасида Малайзиянинг ўқитиш 
сифатини таъминлаш тажрибаси ҳам чуқур 
ўрганилмоқда. Ўқув дастурлари ва услубий 
материаллар алмашинуви йўлга қўйилиб, Ма-
лайзия олий таълим стандартлари Ўзбекистон 
олий таълим тизимига босқичма-босқич мос-
лаштирилмоқда. Мазкур жараёнда иннова-
цион таълим технологияларини жорий этишга 
алоҳида эътибор қаратилмоқда.

Икки давлат ўртасида илмий тадқиқот 
соҳасидаги ҳамкорлик алоҳида аҳамиятга 
молик. Қўшма илмий лойиҳалар, конферен-
циялар ва семинарлар мунтазам ўтказилиб, 
илмий нашрларда ҳаммуаллифлик амалиёти 

ривожланмоқда. Малайзиянинг инновацион 
экотизим яратиш борасидаги тажрибасини 
ўрганиш ва Ўзбекистонда жорий этиш ор-
қали стартаплар, технопарклар ҳамда инно-
вацион кластерларни ривожлантиришга йў-
налтирилган ҳамкорлик фаол давом этмоқда. 
Хусусан, Малайзиянинг Фан, технология ва 
инновациялар вазирлиги билан бирга 2025 
йилда 10 та устувор йўналишда амалий тад-
қиқотлар ва инновацион лойиҳалар танлов-
ларини ўтказиш режалаштирилган.

Шу билан бирга, Малайзиянинг MRANTI 
маркази ва Тошкентдаги INNO технопарки 
ўртасидаги ҳамкорлик икки давлатнинг инно-
вацион ривожланишида катта аҳамиятга эга. 
Бу ҳамкорлик замонавий технологияларни 
иқтисодиётга интеграция қилиш, инновацион 
ғояларни ривожлантириш ва халқаро бозор 
учун рақобатбардош маҳсулотлар яратишга 
қаратилган. MRANTI ва INNO технопарки ўр-
тасидаги қўшма лойиҳалар тадқиқот инфрату-
зилмасини яхшилаш, замонавий технология-
лар ва робототехника, рақамли технологиялар 
соҳасидаги илмий тадқиқотларни амалга оши-
ришга қаратилган. Бу ҳамкорлик Ўзбекистон-
да кўплаб стартап лойиҳаларнинг ҳаётга тат-
биқ этилиши ва Малайзия технологияларини 
янги бозорларга муваффақиятли интеграция 
қилишга ёрдам бермоқда. MRANTI ва INNO 
технопаркининг биргаликдаги фаолияти икки 
давлат ўртасидаги стратегик шерикликни мус-
таҳкамлашга ва халқаро инновацион платфор-
ма яратишга хизмат қилмоқда. Бу ҳамкорлик 
Ўзбекистон ва Малайзия билан бирга минта-
қавий ва глобал ривожланиш учун ҳам муҳим 
аҳамиятга эга.

Ўзбекистонда 2025 йилнинг Атроф-му-
ҳитни асраш ва “яшил” иқтисодиёт йили деб 
эълон қилиниши муносабати билан икки 
давлат ҳамкорлигида атроф-муҳитни муҳо-
фаза қилиш, қайта тикланувчи энергия ман-
баларини ривожлантириш ва углерод изини 
камайтиришга қаратилган тадқиқотлар бажа-
рилиши кутилмоқда. Бу каби лойиҳалар дои-
расида қўшма илмий лабораториялар ташкил 
этиш, олий таълим ҳамда илмий-тадқиқот 
муассасаларининг моддий-техник базасини 
мустаҳкамлашга алоҳида эътибор қарати-
лади. Шунингдек, Ўзбекистон ва Малайзия 
олимлари ўртасида тажриба алмашинуви 
ва стажировкалар ташкил этилиб, илм-фан 
ютуқларини ўзаро бўлишиш жараёни йўлга 
қўйилмоқда. Айниқса, Ўзбекистон Миллий 
университетида ўтказилган “Малайзия ва Ўз-
бекистон: олий таълим соҳасидаги халқаро 
ҳамкорлик истиқболлари” мавзусидаги семи-
нар икки давлат университетлари ўртасида 
қўшма таълим дастурларини амалга ошириш 
ва талабалар алмашинувини ривожлантириш 
бўйича янги истиқболларни белгилашда му-
ҳим ўрин тутди.

Малайзияда инновацион соҳага эътибор 
тобора кучайиб бормоқда ва бу борада сези-
ларли ютуқларга эришилмоқда, инновацион 
салоҳиятни оширишга йўналтирилган изчил 
сиёсат юритилмоқда.

Бундан ташқари, Малайзия етакчи таъ-
лим ва илмий муассасалари билан ҳамкорлик 
Ўзбекистонда олий таълим ва илмий тадқи-
қотларнинг сифати ҳамда самарадорлигини 
оширишга хизмат қилмоқда. Академик алма-
шинув ва қўшма таълим дастурлари орқали 
ҳар икки давлат талабалари, профессор-ўқи-
тувчилари учун янги билимлар ва тажриба 
алмашиш имкониятлари яратилмоқда. Шу 
билан бирга, инновацион лойиҳалар ва тех-
нопаркларнинг ҳамкорлиги мамлакатлар 
ўртасидаги стратегик ҳамкорликни мустаҳ-
камлашга туртки бўлиб, глобал миқёсдаги 
тараққиётга янги имкониятлар очмоқда. Кел-
гусида ҳам ушбу ҳамкорлик икки давлатнинг 
фан, таълим ва инновациялар соҳасидаги 
алоқаларини янада чуқурлаштириб, илмий-
ижодий салоҳиятни оширишига ишонамиз.

Ўзбекистон ва Малайзия ўртасида олий 
таълим соҳасидаги ҳамкорлик янги босқичга 
кўтарилмоқда. Бу нафақат таълим соҳаси-
даги алоқаларни, балки умумий маданий ва 
илмий муносабатларни ҳам мустаҳкамлайди. 
Келажак авлод учун янада кенг имкониятлар 
яратади.

Президентимиз БМТ Бош Ассамблеяси-
нинг 78-сессиясидаги нутқида “Ўзбекис-
тон — 2030” тараққиёт стратегияси БМТ-
нинг Барқарор ривожланиш мақсадларига 
уйғун эканини алоҳида таъкидлади. Ўз-
бекистон 2019 йилда Барқарор ривожла-
ниш мақсадлари (БРМ)ни қабул қилди. 
Бу ўрта ва узоқ муддатда иқтисодиётни 
“яшил”лаштириш, экологик тозалик ва 
ресурслардан самарали фойдаланишга қа-
ратилган муҳим қадамдир. БРМга эришиш 
мақсадида мамлакатимиз энергия истеъ-
моли ва ишлаб чиқаришининг катта қисми 

 углерод эмиссияларига боғлиқлиги эъти-
борга олинган ҳолда 2020 йилда давлат 
“Яшил энергия” стратегиясини қабул қил-
ган, ушбу секторда янгиланадиган энергия 
манбаларига (қуёш, шамол, биомасса) ин-
вестиция кўпайтиришнинг асосий йўна-
лишларида стратегиялар ишлаб чиқилган.

Барқарор ривожланиш мақсадлари 2015 
йил сентябрь ойида БМТ Бош Ассамблеяси 
томонидан расман қабул қилинган. Иқтисо-
дий, ижтимоий ва экологик каби уч йўналиш-
да ривожлантиришни кўзда тутувчи 17 мақ-
сад ва 169 вазифани қамраб олган.

БМТнинг Атроф-муҳит бўйича дастури 
“яшил” иқтисодиётни “инсон фаровонли-
ги ва ижтимоий тенгликни яхшилашга олиб 
келадиган, шу билан бирга, экологик хавф-
лар ва атроф-муҳит танқислигини сезиларли 
даражада камайтирадиган иқтисодиёт” дея 
таърифлайди. Содда айтганда, “яшил” иқ-
тисодиётни кам углеродли, ресурсларни те-
жайдиган ва ижтимоий инклюзив иқтисодиёт 
сифатида кўриш мумкин. 

Ўзбекистон ҳам Барқарор ривожланиш 
мақсадларини амалга оширишга интилмоқ-
да. Айниқса, у иқтисодий ривожланиш ва 
аҳоли сонининг доимий ўсиб бориши, жадал 
урбанизацияга уйғунлиги билан ажралиб ту-
ради. Бундай тараққиётга эришиш учун Ўз-
бекистонга нафақат анъанавий, балки БРМ 
мақсадларига эришиш билан уйғунлашган 
иқтисодиёт керак. 

Ушбу дастурни амалга ошириш учун эколо-
гик ва иқтисодий барқарорликни таъминлаш, 
ижтимоий фаровонликни рағбатлантириш 
концепцияси асосида бир қанча стратегиялар-
ни ишлаб чиқиш зарур. Бу сиёсатни юритиш 
учун давлатимиз раҳбари томонидан “Яшил 
макон” деб номланган улкан ва истиқболли 
ташаббус йўлга қўйилган, лойиҳа доирасида 
кўплаб ишлар амалга оширилмоқда.

“Яшил” иқтисодиёт индекси Spiral 
Innovation моделга асосланган бўлиб, у иқ-
тисодиёт субъектлари ўртасидаги муноса-
батлар муҳимлигини кўрсатади — таълим, 
саноат, ҳукумат, жамият ва атроф-муҳит 

узвийлигига асосланган. Ҳар бир тизим 
бир-бири билан боғланган бўлиб, миллий, 
минтақавий ва глобал таъсирга эга спирал 
сифатида ишлайди. Ушбу индекс тизими 
БРМга эришиш учун таҳлилий восита бўлиб 
хизмат қилади. 

Ҳозирги тадқиқотларнинг аксарияти 
“яшил” иқтисодиёт Ўзбекистонда иқтисодий 

фаоллик ва барқарор ривожланиш ўртасида-
ги тафовутни қандай бартараф этишини тан 
олмасдан, қайта тикланадиган энергия истеъ-
моли ва атроф-муҳит ўртасидаги муносабат-
ларга қаратилган. Бироқ юртимизда “яшил” 
иқтисодиёт ва барқарор ривожланишнинг ик-
кита муҳим асосини уйғунлигини ўрганган 
тадқиқотлар жуда кам.

Янги иқтисодиётни, янги сиёсий ўсиш-
ни ва янги иқтисодий кўрсаткичларни ри-
вожлантириш зарурати иқтисодиётнинг 
БРМнинг БМТ томонидан белгиланган мақ-
садларига эришиш заруратига айланди. Дар-
ҳақиқат, 2030 йилгача Барқарор ривожланиш 
кун тартиби иқтисодчилар, сиёсатчилар, жа-
мият ва мамлакат учун ҳаракат режаси бўлиб, 
унинг мақсади уч йўналишда — иқтисодий, 
ижтимоий ва экологик жиҳатдан барқарор 
ривожланишга эришишни назарда тутади. 
“Яшил” иқтисодиётга ушбу янги иқтисодий 
кун тартибининг катализатори сифатида қа-
ралади, чунки у ресурслар самарадорлигини 
ошириш, экотизим барқарорлигини таъмин-
лаш ва ижтимоий тенгликни оширишга хиз-
мат қилади. 

Жисмоний ресурслар, кўникмалар, тех-
нологиялар, бозорлар, институтлар сифати 
ва долзарблиги тўсиқ ёки ҳаракатлантирувчи 
бўлиши мумкин. “Яшил” иқтисодиётни ри-
вожлантириш учун имкониятлар яратиш ва 
мавжуд иқтисодий тузилмани экологик тоза 
тузилмага йўналтириш мамлакатлар учун, 
 табиийки, осон иш эмас. 

Ўзбекистон “яшил” иқтисодиёт ва 
БРМларга эришишда тўғри йўлда, лекин 
таклиф қилинган ташаббуслар ва страте-
гияларни амалга ошириш барча иқтисодий 
иштирокчилар учун жуда қийин, унинг 
самарали бўлиши учун кўп вақт талаб 
этилади. “Яшил” иқтисодиётга ўтишни 
рағбатлантириш иқтисодий, ижтимоий ва 
экологик салоҳиятни ошириш, шунингдек, 
барқарор келажакни таъминлаш учун жуда 
муҳим. 

Ботир УСМОНОВ,
техника фанлари доктори,

профессор

ҚАНДАЙ  РИВОЖЛАНАДИ?

Бу инқирозларни енгиш дунё мамлакатлари 
учун ҳануз асосий муаммолардан бири бўлиб 
қолмоқда. Мамлакатларнинг иқтисодий ва 
ижтимоий барқарорликни яхшилаш ва атроф-
муҳит сифатини сақлаб қолишнинг янги 
усулларига муҳтожлиги тобора ортмоқда.

Отабек МАҲКАМОВ,
олий таълим, фан ва 
инновациялар вазири ўринбосари

ХОРИЖИЙ  ТАЖРИБА, 
ЯНГИ  БИЛИМЛАР

Бошланиши 1-бетда

“ЯШИЛ”  И¯ТИСОДИЁТ



ГАЗЕТАДАГИ МАТЕРИАЛЛАРНИ ЛОТИН ЁЗУВИГА 

УЧУН МАЗКУР QR-KODНИ СКАНЕР ҚИЛИНГ.

Интернет овунчоқ эмас. У бизга ғоя ва мақсадларимиз, 
истагимизни нур билан ёритиш, дунёқарашимизни ўзгартириш учун манба ёки 

восита бўлиши керак, аслида.

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Салим ДОНИЁРОВ

Ўзбекистон Республикаси Президенти Администрацияси ҳузуридаги

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 

Буюк мутафаккир “Лисон ут-тайр” 
(“Қуш тили”) достонини 1499 йили ёзиб 
битирди. Бир пайтнинг ўзида ҳокимият ва-
кили сифатида халқ билан, одамлар дарди 
билан яшашда уларнинг орзу-умидлари 
баён этилган эртаклар, достонлар, матал-
ларни билиши қўл келган. Ҳаётий тажри-
басидан келиб чиқиб, халқ ва ҳокимият 
бирлигини мукаммал тарзда кўриш чора-
ларини излаган. Асарда рамзлардан унум-
ли фойдаланган.

Халқ ишончига кўра, афсонавий Қоф тоғи 
ортида яшайдиган Семурғ сояси остидаги 
киши бахт ва фаровонликка эришар экан. 
Достонда келтирилишича, қушлар ўзига раҳ-
намо-подшоҳ — Семурғни излаб сафарга 
чиқади. Кўп синовлардан сўнг ўттизта қуш 
белгиланган манзилга етади. Маълум бўлади-
ки, Семурғ аслида ўша ўттизта қушнинг бир-
лашган ҳолати экан. Мазкур ривоятнинг тур-
ли талқинлари бор: агар қушлар халқ, қушлар 
султони Семурғ  — давлат деб фараз қилинса, 
халқ ва ҳокимият ўз моҳиятига кўра ягонадир. 
Қачонки халқ ва ҳокимият бирлашса, бахт ва 
саодат тимсоли бўлмиш Семурғ мамлакат ва 
халқ бошига соябон бўлади.

Дарҳақиқат, халқ ҳокимиятчилиги ту-
шунчаси буюк бобомизнинг қарашларига 
айнан мос келади ҳамда мамлакатда тинч-
лик ва осойишталикни сақлаш, аҳоли ман-
фаатларидан келиб чиқиб иш тутишда ало-
ҳида аҳамият касб этади.

Алишер Навоий бир рубоийсида ёзади:
То ҳирсу ҳавас хирмани барбод ўлмас,
То нафсу ҳаво қасри барафтод ўлмас,
То зулму ситам жониға бедод ўлмас,
Эл шод ўлмас, мамлакат обод ўлмас.
Улуғ шоир халқни Ҳақ муҳофазасида 

деб билгани учун уни доимо баланд парда-
ларда шарафлайди ва тасаввурда кўкларга 
кўтаради. “Маҳбуб ул-қулуб”нинг одамлар 
феъл-атвори ва аҳволига бағишланган би-
ринчи бобини ўқий бошлашингиз билан 

МУТАФАККИР  ИЖОДИДА  

“Миллий тикланишдан — миллий юксалиш сари” 
деган бош тамойил асосида мамлакатимизда Учинчи 
Ренессанс пойдеворини барпо этишга киришилган бир пайтда 
Алишер Навоий меросини ўрганиш катта аҳамият касб 
этади. Зеро, ўзбек халқи адабиёти ва маданиятини ўрганиш 
Навоийдан бошланади. Улуғ шоиримиз ҳаётлик давридаёқ 
Хитойдан то Хуросонгача бўлган ҳудудда шуҳрат қозонган 
эди. Замондошлари ва кейинги давр ижодкорлари Ҳазрат 
Навоийнинг улкан меросидан катта илҳом олган.

кўз ўнгингиздан бир-биридан ажойиб ман-
заралар ўтади.

Асар моҳиятида юртда тинчлик, фаро-
вонлик, иноқлик тасвирланади. Одил под-
шоҳ халқ бошига “олтин билан дурлар” 
сочади. Меҳнаткашларнинг аҳволи осуда. 
Зулмкорлар йўқ. Болалар мактабларда яйраб 

ўқиб, шовқин-сурон солиб юрибди. Жисмо-
ний ранж етказадиган ишларни уларга бую-
риш оғир гуноҳ. Мадрасаларда илм аҳли 
фан сирларини ўрганиш билан машғул. 
“Савдо қилиш учун тун бўйи дўконларда 
шам ўчмайди, олди-сотди қилувчилар кўча-
ларда безорилар дайдишидан қўрқмайди”. 
Аҳолининг боғлари меваю узумга тўкин. 
Тунда аллақайси хонадонлардан дуогўй 
кампирларнинг овози эшитилади. Ватан 
шоирлари илҳомга тўлиб, шеър ва мадҳия-
лар битади. Бастакорлар жозибали куйлар 
яратади. Қўшиқчилар сармаст булбулдай 
куйлайди. Бошқа ўлкаларнинг халқлари бу 
юрт, ўз эркига эга бу эл қисмати ва ҳаётига 
ҳавас билан қарайди. Асарда давлат бош-
қаруви ва давлатчилик тарихи идеал қилиб 
очиб берилган. 

“Хамса”да “Ҳайрат ул-аброр”нинг ва-
лиаҳд шаҳзода Бадиуззамонга бағишлан-
ган йигирманчи мақолатида Навоийнинг 
давлатчилик бобидаги қарашлари яхлит 
концепция тарзида баён этилган. Шоир-
нинг фикрлари Амир Темур томонидан ўз 
ворисларига васият қилиб қолдирган ўн 
иккита тузукка тўла-тўкис мос тушиши 
аниқланди. Масалан, Навоий бу бобда асл 
мақсадга юзланмоқчи бўлган валиаҳд, энг 

аввало, дин ва шариат аҳкомларига сўзсиз 
бўйсуниши ҳамда шариат аҳкомлари жа-
миятда бекаму кўст адо этилишига масъул 
бўлмоғи ҳукмдорликнинг биринчи шарти 
эканини тилга олган:

Ройинга ҳар амрики келди савоб,
Машваратсиз этма қилурга шитоб.
Айлама ўз раъйинга кўп эътиқод,
Муътамад эл раъйидин иста кушод.

Навоий “Хамса”сида бошқа шаҳзодалар-
га ҳам худди шундай насиҳат оҳангидаги 
боблар ажратган, аммо бирортасида “Ҳайрат 
ул-аброр”даги каби давлатчилик ҳақидаги 
қарашларини тизимли баён этмаган. Бугун 
ҳам раҳбар кадрлар Ҳазратнинг асарларини 
мутолаа қилса, ҳар қадамда асқотади.

Алишер Навоийнинг ўзи ҳам бошқарув 
санъатини моҳирона эгаллагани ва амалда 
татбиқ этгани асарларида яққол кўринади. 
Шунингдек, уларнинг барчасида комил 
инсон ҳақидаги орзулар мужассам. Шоир 
бутун ижодини мана шу орзуси ушалиши-
га қаратди, бутун умрини шу ғоя йўлида 
сарфлади — абадий ва чексиз камолотга 
интилди. Ўз атрофидаги инсонлардан ка-
молотни излади.

Навоий ўзининг комил инсон ҳақида-
ги ғояларига ишонган. Уларни ҳаётидаги 

муҳим воқеаларга боғлаб, ибрат қилиб 
келтирган. Бу асарлар Навоий ижодининг 
кейинги даврида ёзилган эди. Бироқ комил 
инсон, комилликка муносабат ижодининг 
дастлабки паллаларидаёқ бош масала си-
фатида шоир эътиборини тортган. Навоий 
ўзи тузган илк расмий девони — “Бадое ул-
бидоя” дебочасида бундай дейди: 

Тухум ерга кириб, чечак бўлди, 
Қурт жондин кечиб, ипак бўлди. 
Лола тухмича ғайратинг йўқми?
Ипак қуртича ҳимматинг йўқми?
Шоир наздида маърифат — инсоннинг 

ўзини англаши, дунёни танишидир. Ўзи-
ни таниган, дунёни англаган инсон Ҳақни 
танийди, ҳодисалар моҳиятига қараб бо-
ради. Бу, ўз навбатида, инсонни ҳалол, пок 
ва ўзгалар ғами билан яшашга ўргатади. 
Жумладан, “Хамса”нинг якунловчи дос-
тони “Садди Искандарий”да Искандардек 
жаҳонгирнинг бир дарвеш суҳбатидан сўнг 
шоҳлик рутбасидан кечиб, дарвешлик-
ка мойил бўлишида катта ҳикмат бор. Бу 
Навоийнинг зоҳиран шоҳ бўлганларнинг 
ботини урён — мол-дунёга муҳаббатсиз 
бўлишига ишораси эди. Албатта, Искан-
дар халқнинг раъйига қараб тахтга ўтир-
ди, бироқ ботинида дунёнинг моҳиятини 
англаб улгурганди. Шу боис, вафот этиш 
чоғида Искандар онасига мактуб битиб 
видолашар экан, қайта яшаш имконияти 
берилса, умрини фақат онаси хизматида 
ўтказишини айтади. Бу дунёни эгаллаган 
ва уни таниган Искандарнинг иқрори эди. 
Жаҳонни забт этган Искандарнинг васияти 

эса  Навоийнинг инсон ва жамият ҳақидаги 
идеал орзуларини намоён қилади.

Шу маънода, Ҳазрат Алишер Навоий ўз 
ҳаёти ва ижоди мисолида устоз-шогирдлик 
анъаналарига нечоғлиқ юксак аҳамият қа-
ратгани ҳақида сўз юритиш ўринли туюла-
ди. Унинг бу борадаги назарий қарашлари 
эътиборга молик муҳим жиҳатлардан.

Шоир ижодидаги: 
Ҳақ йўлида ким сенга бир ҳарф 

 ўқутмиш ранж ила, 
Айламак бўлмас адо онинг ҳақин юз 

ганж ила
каби сатрлар устозлик мақоми нақадар 

улуғлиги ҳамда шогирднинг устоз ҳузури-
даги масъулияти нечоғлиқ катта эканидан 
сабоқ берса, устозларга эҳтиром кўрсатиш 
масаласида шоирнинг ўз шахсий ҳаёти ўр-
нак ва намуна мактаби бўла олади.

Навоийнинг давлатшунослигини, 
 аввало, унинг айнан амир оиласида туғи-
либ ўсганидан излаш керак. Алишернинг 
отаси — Ғиёсиддин Кичкина темурийлар 
салтанатининг содиқ мулозимларидан 
бири бўлган. Онаси ҳам темурийлар хона-
донига мансуб аёллардан эди. Ғиёсиддин 
Кичкина оиласи билан темурийлар хона-
дони ўртасида илгари замонлардан кўкал-
дошлик бўлган. Алишернинг онаси амир-
зода шайх Абу Саид Чангийнинг қизи эди. 
Навоий давлатшунослигининг иккинчи 
асоси шуки, унинг ўзи ҳам бевосита дав-
лат хизматчиси бўлган.

Махсус давлат хизмати топширилмаган 
бўлса ҳам Султон Ҳусайн унга “муқарраби 
ҳазрати султоний”, яъни “ҳазрат султоннинг 
энг яқин кишиси”, деган унвон берди. Бу 
унвоннинг бир ваколати шу эдики, муайян 
масала юзасидан ҳукмдорга тўққиз марта-
гача мурожаат қилиши мумкин. Ғиёсиддин 
Хондамирнинг “Макорим ул-ахлоқ” асари-
да далолат беришича, Навоий бу ваколати-
дан ўрни-ўрни билан фойдаланган ҳам. Би-
роқ ҳар гал у шахсий манфаати учун эмас, 
халқ дарди билан шоҳга мурожаат қилган.

Султон Ҳусайн Бойқаро билан унинг 
тўнғич ўғли Бадиуззамон Мирзо ўртасида-
ги низоларда ҳам Навоий кўп бора элчилик 
қилади. Буни Навоийнинг олимлар “Ба-
диуззамонга жўнатилган” деб биладиган 
мактублари мазмунидан ҳам илғаса бўлади. 
Умуман, “Алишер Навоий — давлатшунос” 
деган мавзунинг бир йўналишини улуғ зот-
нинг дипломатик фаолияти ва бу борадаги 
қарашларини ўрганиш ташкил этади.

1991 йил “Навоий йили” деб эълон қи-
линди. Таваллудининг 550 йиллиги муста-
қилликка эришганимиздан кейинги бирин-
чи ой охирида нишонланди. Ўзбекистон 
Миллий боғида улуғ зотнинг муҳташам 
ҳайкали қад ростлади. Ҳайкал айвони пеш-
тоқига шоирнинг минг-минг байтидан энг 
муҳимини танлаб, битиб қўйиш керак эди. 
Токи жаҳоннинг турли бурчакларидан ке-
ладиган зиёратчилар ҳам унинг буюклиги-
ни ҳис этсин. “Ғаройиб ус-сиғар” девони-
дан шундай байт топилди:

Олам аҳли, билингизким, иш эмас 
 душманлиғ, 

Ёр ўлунг бир-бирингизгаким, эрур ёрлиғ 
иш. 

Бу — ҳар қандай макон ва замонда аҳа-
миятини асло йўқотмайдиган буюк шиор. 

Давлатимиз раҳбари 2024 йил ноябрда 
Навоий вилоятига ташрифи чоғида вилоят-
да 2025 йилни “Алишер Навоий йили” деб 
эълон қилишни таклиф этди.

Навоий “Фарҳод ва Ширин”нинг шаҳзо-
да Абулфаворис Шоҳғариб Баҳодир мадҳи-
даги 53-бобида “Эрурсен шоҳ, агар огоҳсен 
сен, Агар огоҳсен сен, шоҳсен сен!” деган 
шоҳбайтни битган эди. Ахборотга эга бў-
лиш — “хабардорлик”, яъни “огоҳлик” де-
гани. “Агар огоҳ бўлсанг, шоҳ бўласан, яъни 
жамиятни бошқарасан”, дейди шоир бирин-
чи сатрда.

Бироқ унда сиёсатшуносликка оид 
шундай нозик нуқталар борки, улар бугун 
учун ҳам бирдек аҳамиятга эга. Қушлар 
бир ерда жам бўлади. Лекин ўртада ин-
тизом, тартиб-қоида, адолат йўқ. Содда 
қилиб айтганда, булбулнинг ўрнини зоғ 
эгаллаб ўтирибди. Сайроқи қушлар паст-
да қолиб, овози йўқлар тўрга чиқиб олган 
ва ҳоказо. Шунда Ҳудҳуд адолат ўрнатиш 
учун шоҳ кераклигини, Семурғ бунга ло-
йиқлигини айтади. Бу билан жамиятни 
раҳбарсиз бошқариш мумкин эмаслиги 
ғояси илгари сурилади. Яна бир нуқта 
шуки, қушлар Ҳудҳуддан уларга йўлбош-
чилик қилишни сўрайди. У рад этади. 
“Йўқ, — дейди Ҳудҳуд, — унда  орамизда 

фарқ  пайдо бўлиб қолади”. Бу айнан тенг-
лик ғояси тарғиботи эмасми? Кейин қуръа 
ташлашга мажбур бўлишади. Бу эса де-
мократиянинг бир кўриниши, албатта. 
Худонинг адолатини қарангки, қуръа ҳам 
келиб, лойиқ қушга — Ҳудҳудга тушади. 
Шу тариқа қонуний жиҳатдан Ҳудҳуд 
қушларга етакчилик қила бошлайди.

Алишер Навоий ўзбек адабиётидаги 
энг мафкуравий қалам соҳибидир. У бутун 
ижоди билан амалда темурийлар давлати-
нинг миллий мафкурасини яратди. Ўз ол-
дига “Комил инсон қандай бўлиши керак?” 
деган масалани қўйди ва бунда бошдан-
охир ислом дини ва унинг бағрида пайдо 
бўлиб, тараққий этган тасаввуф таълимоти-
нинг энг илғор ғояларига таянди. Ўзи ман-
суб бўлган ўзбек халқининг манфаатлари, 
бахту иқболини кўзлаб ёзди. Ўзи яшаётган 
давлатнинг манфаатларини ҳимоя қилиб 
чиқди. Буларнинг барчаси унинг буюк дав-
латшунос бўлганидан далолат беради.

Алишер Навоий шахс сифатида ҳам, 
ижодкор сифатида ҳам, давлат арбоби си-
фатида ҳам беназир бўлган. Ундаги туғма 
қобилият ва умри давомида эгаллаган фа-
зилатлари ҳамда тарбия топган ижтимоий-
маънавий муҳити миллатимиз тақдирида 
тенгсиз даҳонинг шаклланиши учун муно-
сиб омиллар бўлган. 

Мансур ЮНУС,
Ўзбекистон Республикаси Президенти ҳузуридаги 

Давлат бошқаруви академияси кафедра мудири, 
филология фанлари бўйича фалсафа доктори, доцент

ДАВЛАТ БОШҚАРУВИ 
ВА РАҲБАРЛИК МАСЪУЛИЯТИ

9 февраль – Алишер Навоий таваллуди куни 

Алишер Навоий шахс сифатида ҳам, ижодкор 
сифатида ҳам, давлат арбоби сифатида ҳам беназир 
бўлган. Ундаги туғма қобилият ва умри давомида 
эгаллаган фазилатлари ҳамда тарбия топган 
ижтимоий-маънавий муҳити миллатимиз 
тақдирида тенгсиз даҳонинг шаклланиши учун 
муносиб омиллар бўлган.


